
Tamaariya tamaarissiya mas’aafaa4tsa Kifiliya

Geluwaa
Ha astamaariya kaaletsiya mas’aafay giigeeddawe T.M.D timirtii imettiya oyddu shiik’uwa detsatuwa 
baaasuwan gidiide. 

1. Malaatatuwa med’uwa besuwa:-Astamaaratuu kifiliya gelanaappe kasiyan gallasaa timirtiyaw ko-
shshiya malaatatuwa ubbaa dooyana koshshee. Nibaabiyappekka gidin dooyissatuwappe kasiyan 
tamaaratuwa k’ulpe yewatuwa bessana koshshee. Hawekka tamaaratuu timirtiya hanotaa kawshshan 
kaallana mala ootsee. 

2. Malaatatuwa birad’d’iya pidelatuwa besuwa:- Tamaaratuu malaatatuwa oosuwa loytsi akeekowaappe 
simmi malaatatuwa birad’d’iya pidelatuwa erana mala maadussaa malaatatuwa s’aafuwan shiik’iya 
wode kawshshan d’iishanawnne untuttu k’ofaakka ayne meto bantan s’aafuwan k’onc’issanaw maaddee.

3. Biletsaa imuwa:- Tamaaratuu malaatatuwa s’eelaaninne pidelatuwa s’alalaa s’eelan huup’e k’ofaa 
d’iishennan d’ayana dandayiino.

4. Malaatatuwa nibaabiyaninne dooyissuwa garsan go’ettussaa:- Kaalliya hanuwa detsaa malaatatuwa 
dooyissatuwaninne nibaabiya garsan maaraa naagi bessiide taamaaratuu go’aabaaninne biletsaabaa 
aako eraa demmana mala maadussaa. 

5. Tamaaratuu malaatatuwa go’ettana mala uduwa:- Malaatatuu untuttu shempuwa kifiliya  gidiyawaa 
tamaaratuu malaatatuwa barentu zaaruwan, kifile giddo tobbatuwan, paluman, h.h.m oosatuwan go’et-
tana mala kaac’aa giigissuu ichcheshencha detsan yiya yewuwa.

6. Zaaretsuwa:- Usuppuntso detsaa gakkiya wode malaatatuu tamaaratuwa garsan gelana mala ayaa kifile 
garsa oosatuwappekka kasiyan k’ulpe malaatatuwa zaaretsuu koshshiyawa gidee.

Koshshiya giiguwa
Kaaraa bessiya malaatatuwa sintsa k’onc’issatuwanne bollaa k’aatsatuwa loytsi dooyuwa.

 ♦ Misiliya s’annayiide oykeedda malaatatuwa paatetsaa giigissuwanne T.M.D dooyussaa.

 ♦ Nibaabiya naagetti nabbabuwanne T.M.D kko laammi dooyussaa.

 ♦ Nibaabiya kiitaa k’antsan T.M.D giigissuwa.

 ♦ Nibaabiya garsappe tamaaratuu koyro kifilatuwa tamaareedda malaatatuwanna tamaarana

bessiya 

malaatatuwa paatetsaa giigissiide koyro tamaareeddawanta zaaretso s’alalan aad’d’Iooratsa 

 malaatatuwa garsan gelana mala shempuu doomettii wurana gakkanaw kifile wodiya go’an 

 peeshiya ogiya halchuwa ubaakka malaatatuwa isseetatuwapaatetsaa giigissuwanne

dooyuwa.

 ♦ metteedda guutsa misiliya leemisatuwa baasuwan aad’d’iya peeshshatuwa dooyussaanne

 ♦ kifle giddon lo’’o leemisuwa gidanaw dandayiya leemisatuwa giigissuwa.

 ♦ C’ugaa tabbiyanne palumaa muurutaama udiya ogatuwa giigissuwa.

Koshshiya timirtiya markatuwa
T.M.D astamaaratuu markaa miishshatuwaw wolk’aama genc’uwa udana koshshee, gaasuukka T.M.D 
s’eelaa doonaa gido gishshaw markaa miishshatuwaw k’ulpe maaduu de’ee. Astamaaratuu pootoogiraa-

fatuwa barentoo dentsiide go’ettana dandayiino. Misilatuu/pootoogiraafatuu/, k’aas’s’iya pilmatuu h.h.m 
beettowan go’aa bolla peeshshanaw mali-be’ana koshshee. 

 ♦ Astamaaratuu shempuwa k’ulpe malaatatuwanne lagge misilatuwa/pootatuwa dandayettennan d’ay-
ooppekka doonaa laggetsatuwa dumma sintsan oyk’eedda kardatuwa huup’e huup’e giigissi go’ettana 
koshshee.

Shempuwa erissussaa
 ♦ Ay timirtiyappekka kasiyan kaaraa erissussaa, k’ofay k’onc’e gidana gakkanaw akeekissana koshshee.

Dooyissuwa oosuwa hanotaa

1. Karetsa saleedan s’aafuwa

 ♦ Shempuwa waanna kaara

 ♦ Dooyissuwa kaaraa

 ♦ Aananna gakettiya k’ulpe malaatatuwa

2. Bessuwa

Karetsa saleedan s’aafatta k’aalatuwaw lagge malaatatuwa bessuwa

3. D’iishissussaa/Akeekissussaa

 ♦ Malaatatuwa huup’e k’ofaa d’iishissussaa

4. Dooyissuwa erississuwa

 ♦ Kaaletsuwa tamaaratuwa nabbabiide naagettiya oosuwa akeekissussaa.

5. Tobbiya

 ♦ Tamaaratuu misiliya s’annayana mala 2-3 gakkanaw de’iya dak’iik’aa imussa

 ♦ Tamaaratuu misiliya billi odana mala mentsetsuwa

 ♦ Tamaaratuu zaaruwa immiidde malaatatuwa go’an geeduwa kaalli koshshiya giigissuwa 

       imussaa

 ♦ Tamaaratuu ooratsa malaatatuwa go’ettiya wode karetsa saleedan s’aafussaa

6. K’antsa paatatsaa

 ♦ Tamaaratuu go’ettana mala halchetteedda malaatatuwanne doonaa kifilatuwa go’ettiide misiliyan ayen-
to paatussaa

 ♦ Karetsa saleedaa bolla s’aafettowanta tamaaratuu go’etto ooratsa malaatatuwa paatussaa

7. Tamaareeddawa bare k’ofan k’onc’issanaw go’ettussaa dooyissuwa

 ♦ Tamaaratuu gallassan tamaareedda malaatatuwanne doonaa go’aa go’ettiide barentu k’ofaa odana  mala 
kaac’aa imussaa

8. Zaaretsuwa

 ♦ Karetsa saleedan s’aafetto malaatatuwa tamaaratuwanna zaaretsuwa

9. Biddetsaa

 ♦ Tamaaratuwa kaallan kaallan karetsa saleedaa bolla s’aafetta malaatatuwa bessana mala oochchussaa

 ♦ Malaatatuwa garsappe barentoo dandayowaa keenaa malaatatuwa c’oratetsaa go’ettiide itti k’ofaa 
k’ashuwa ootsana mala mentsetsuwa

 ♦ Barentu k’ofaa la’’atetsan k’onc’issana mala udiya itti tobbiyanne palumaa go’ettussaa

Nibaabiya go’ettussaa
 ♦ Kifiliya yaanaappe kasiyan nibaabiya nabbabiide genc’uu koshshiya malaatatuwa shaakussaa

 ♦ Malaatatuwa dooyussaa

 ♦ Nibaabiya T.M.D shiishshuu dandayettiya ogiya dooyuwa

 ♦ Koyrotti giigeedda nibaabiya k’ulpe maaatatuwa karetsa saaleedan s’aafiide untuttu oosuwa besus-
saa,untuttu huup’e k’ofaa akeeklssussaa

 ♦ K’ulpe malaatatoo dumma gencuwa imussaa, nibaabiya tamaaratuwaw nabbabuwa

 ♦ Nibabiya k’ofaa T.M.D shiishshuwa

 ♦ Tamaaratuu nibaabiyanna oyk’ettiya oshatuwa oochchana mala mentsetsuwa

 ♦ Tamaaratuu kaalliya kifile wodiya timirtiya giigoo nibaabiya barentu huup’e nabbabi yaana mala ment-
setsuwa

Dooyissuwa go’ettussaa
 ♦ K’ulpe malaatatuwa saleedan s’aafi bessuwa, d’iishissussaa

 ♦ Kaaletsuwa tamaariya nabbabi akeekissussaa

 ♦ Ooshatuwa ittuwa ittuwa nabbabiide ayaa guussento akeekissuwanne tamaaratuu c’ora malaatatuwa, 
dumma dumma k’ofaa k’ashatuwa ubbakka itti k’ofaa k’onc’issanaw dandayissiya dumma  dumma 
ogatuwa be’iya kaac’aa demmana mala itti itti ooshaw heezzuwa gidiya ta maaratuu zaaruwa immana 
mala uduwa.

 ♦ Tamaaratuu zaaruwa immiya wode koshshiya giigissuwanne maaduwa uduwa

 ♦ Tamaaratuu zaaruwa immiya wode dandayettooppe viiduwan duuk’k’I dandayettennan attooppe koy-
ro kifile giddon dendibeenna malaatatuwa s’eegooppe karetsa saleedan s’aafuwa

 ♦ Tamaaratuwa zaaratuwa garsappe leemisuwa k’ofaa k’ashuwa saleedan s’aafuwa

 ♦ Zaaruunne ooshay wuri simmowan saleedan s’aafetto k’aalatuwa/malaatatuwa nne k’ofaa  k’ashuwan 
tobbettiide tamaaratuwa T.M.D eraa kifiliya gidana mala maadussaanne kaalliya

timirtatuwa garsan koshshiya miishshaydan go’ettussaa.

Tobbiya go’aa

Tobbiya k’oppobaa:
 ♦ Tamaaratuu barentu giddon tamaarana mala maaddanaw

 ♦ Tamaaratuu barentu giddon haasayiya wodiyan med’etaa T.M.D   go’ettiya gishshaw astamaarii T.M.D 
med’etan go’aa be’uwa kaac’aa  med’d’naw

 ♦ Koyro doometteedda doometsaa aassanaw dandayiya kaac’aa miikkissanaassa

Oosuwa
Kifiliya c’oratetsaydan tamaaratuwa ichcheshu ichcheshu yamaa oyk’k’eedda c’ugaa med’ussaa

Astamaarii itti ooshaa itti c’ugaw nabbabi billowaappe guyye 10 ppe 15 dak’iik’aa immiide c’ugaa tob-
biya yuuyyi kaalussaa

Tobbiya wursetsan c’ugaa yamatuwappe ittuwa tamaaratuwa sintsan eek’k’i c’ugaa tobbiya muurutaa 
shiishshana mala mentsetsuwa

Yaak’aa go’ettussaa
 ♦ Yaak’aa k’oppobaa tamaaratuu akeekowaa barentu doonan  zaari  odiide  akeeko keenaa bessana ma-

lanne geellodan haasayaa eraa minissana mala. Astamaarii yaak’aa ha era ho’etsiya ogiyan miikkissana 
koshshee.

 ♦ Tamaariya mas’aafa garsan s’eesetta yewatuu tamaaratuwa yaak’aa garsan gindatowaa kaalli  s’eelu-
wanne koshshiya giigissuwanne maaduwa uduwa.

 ♦ Tamaaratuwa malaataa go’aanne k’ofaa k’ashuwa med’uwa naagetti kaalliide d’iishussaanne kaalliya 
timirtatuwaw koshshiya miishshaydan go’ettussaa.

Palumaa go’ettussaa
Astamaaratuu palumaa k’oppobaa tamaaratuwa mino gindatiyawaa udanawnne tamaaratuwa malaatatu-
wa, meegaa k’ofatuwanne paac’iya kifiliya k’aatsatuwa barentu k’ofaa k’onc’issanaw go’ettana mala 
mentsetsanaw gidiyawa akeekiide k’oppobay polettiya hanotaa miikkissana koshshiino.

Tamaaratuwa laa’’u c’itan shaakkiide palumaa kaaraanne siraataa (maaraa) erissowaappe guyye koshshi-
ya giigissuwanne maaduwa udiidde tamaaratuu barentu k’ofaa geeshshi odiya kaac’atuwa miikkissuwa.

Malaatatuwa iseetatuwa paatetsaa
Ubaa malaatatuukka kaalliya ichcheshu iseetatuwappe med’ettiyawa erississiide malaatatuu c’oo med’et-
tennawaanne maaray de’iyawa tamaaratuu erana mala maadussaa.

Kaalaa zaaretsetsussaa
 ♦ Astamaaratuu ubba nibaabatuwanne k’aalaa zaaretsetsatuwa barentu son dooyi yaana bessiino

 ♦ Koyro astamaari laa’’u asaa gidiidenne sohuwa laammerettiide k’aalaa zaaretsetsuwa tamaaratuwaw  
nabbabuwa. Tamaaratuu d’iishana mala shiri shiri nabbabuwa.

 ♦ Kaalli laa’’u tamaaratuu sintsa kesi eek’k’iide k’aalaa zaaretsetsuwa zaaretsana mala dooyissuwa. •K’aa-
laa zaaretsetsuwa k’aalan k’aalan zaaretsuu uk’a gidenna. Tamaaratuu barentu doonan k’ofaa zaaretsu-
wa dandayooppe gidee.

 ♦ Ubba tamaaratuukka kaac’ay gakkana gakkanaw dooyuwa gujji gujji buussaa

 ♦ Dooyussay gidiya wode garsanna de’iya dooyissuwa tamaaratuwaw nabbabiide akeekowaa  d’iishow-
aappe simmi kaalliya kifile wodiyan zaaratuwa giigissi yaana mala uduwa

SHEMPUWA ITTA

NU BALGUWA GAM’’UWAA

Ha shempywa timirtiyappe     
  naagettiya muurutaa

Tamaaratuu barentu wodiya wooti ungeedinonto 
akeekissiino

Ha shempuwa timirtiya wursowaappe guyye tama-
aratuu kaalliyawanta udana dandayiino:

 » Barentu wodiya wooti aatseeddinonto 
k’onc’issiino.

 » Aad’d’awaanne yaana wodiya peeshshatuwa 
s’eesiino.

 » Balguwa oosatuwanna gakettiya malaatatu-
wa bessiino, go’ettiino.

 » Malaatatuwa kifilatuwa paattiino.

K’ulpe/Waanna malaatatuwa

Balguwa, boniya, Awaa, C’arkuwa, Seelaa, Mee-
guwa, Irs’aa, Di’uwa, Shachchaa, Goshshussaa, 
Gomussaa, Zerussaa, Kaa’ussaa, yube’uwa, Shem-
puwa, h.h.m

Markaa  miishshatuwa
 » Heeraa balguwa k’aatsatuwabessiya misi-

latuwa/pootogiraafatuwa/yuuyyiya pilima-
tuwa

 » Ha shempuwa k’ulpe malaatatuwanne mise 
misilatuwa/pootatuwa dandayettennan 
d’ayooppe dawurootsuwa misatuwa dumma 
sintsan oyk’o kardatuwa.

Kaaraa billi paattussaa
 » Kaaraa erissussaa: k’ofay k’onc’e gidana gak-

kanaw eressissuwa

 » “Nu gam’’uwa” malaataa laa’’u dumma 
dumma barenta dandayeedda malaatatuwa 
waatsaa gidiyawa erissiide tamaaratuwaw 
malaatatuwa mentsetsiya siraatatuwa eris-
sissuwa

Balguwa  +  Gam’’uwa  +  Nuwaa

=  Nu balguwa gam’’uwa

Timirtiya itta:- Dooyissuwa itta: Misilatuwa nab-
babuwa

1. Ha dooyissuwa k’oppobay ha shempuwa k’ulpe 
malaatatuwa erississanaw gidiyawa d’iishite.

 ♦ Misilatuwa naagetti s’annayiide zaaruwa imus-
san gindatana mala tamaaratuwa mentsetsite.

 ♦ Tamaaratuu zaaruwa immiya woden go’ettiya 
malaatatuwaw mise k’aalatuwa saleedaa bollan 
s’aafite,

 ♦ Tobbiya wursetsan waanna malaatatuwa garsan 
s’eegettibeennawe de’ooppe hinte paatetsan 
gujjite.

 ♦ Tamaaratuwanna gidiide malaatatuwa bi-
rad’d’iya pidalatuwanna zaaretsite.

2. Tamaaratuwa balguwa gam’’uwa hak’a misili-
yanna dabbotinto gaasuwanna zempissi billi 
odana mala mentsetsite.

Timirtiya laa’’a: 

Nibaabiya:
Ta balduwa gam’’uu

Nibaabiya nabbabanaappe kasiyan kaalliyawanta 
polite.

 ♦ Koyrotti giigeedda nibaabiya k’ulpe malaatatu-
wa karetsa saaleedan s’aafiide oosuwa hanotaa 
besuwa, huup’e k’ofaa akeekissuwa. Laaletsay/
paatetsay kaalliyawanta gindayana koshshee.

Wooti, aasuwa, yaak’ussa, miizzaa naaguwa, 
katsaa, bayzuwa/mooruwa, diguwa, muurutaa, 
dichchaa,maaduwa,soolluwa sooluwa, buskutiya 
kasuwa, muuziik’k’aa miishshaa, ingilizeetsuwa 
doonaa, gitaariya, eraa, oosuwa, piyanuwa, mayu-
wa sikkiyawa, itti mala/yuuniformiya, zal’’iya, 
s’aafuwa miishshatuwa, gatiya, malalissuwa, 
wod’iya, gamaa muussaa, vaattiya, goshshaa, 
guliguwaluwa,sharafaa, butiya, misilanchaa, mis-
iliya, kaallaa, yayussaa, koosiya kaa’ussaa, yab-
baa,bulc’akkettussaa, amaassaluwa, guussaa-guus-
saa, k’aalaa poluwa, halchuwa.

 ♦ K’ulpe malaatatuwaw dumma genc’uwa im-
miide nibaabiya tamaaratuwaw nabbabuwa,

 ♦ Nibaabiya k’ofaa T.M.D k’ofaa k’ashatuwa go’et-
tiide shiishshuwa,

 ♦ Tamaaratuu nibaabiyanna gakettiya ooshatuwa 
oochchana mala mentsetsuwa,

 ♦ Tamaaratuu kaalliya kifile wodiya timirtiyaw 
giigetti nibaabiya barentu huup’e nabbabi yaana 
mala mentsetsuwa.

Dooyissuwa itta: 
Malaataa doonan erississuwa

Dooyissuwa ooshatuu tamaaratuwa s’eelaydan 
dumma dumma ogiyan simmanaw dandayiino. 
Hawaa gishshaw genc’uu zaaruwa bollan giden-
nashin malaatatuwa oosuwa go’ettussaa bolla 
gidana koshshee. Ooshatuwakko baanaappekka 
kasiyan kaalliyawanta polino.

 ♦ K’ulpe malaatatuwa saleedan s’aafi besussaa, 
erissussaa,

 ♦ Kaalodaa tamaaratuwaw nabbabi erissussaa,

 ♦ Ooshatuwa ittuwa ittuwa nabbabiide ayaa 
guussento erississuwanne tamaaratuu 
c’ora  malaatatuwa, dumma dumma meegaa 
k’ashatuwa go’aa ubbakka itti k’ofaa k’onc’is-
sana dandayissiya dumma dumma ogatuwa 
be’uwa kaac’aa demmana mala itti itti ooshaw 
heezzu tamaarii gakkanaw zaaruwa immana 
mala uduwa,

 ♦ Tamaaratu zaaruwa immiya wode koshshiya 
giigissuwanne maaduwa uduwa,

 ♦ Tamaaratuu zaaruwa immiya wode danday-
ettooppe viiduwan duuk’uwa dandayettennan 
’ayooppe koyrotti kifile giddon dendibeenna 
malaatatuwa s’eesooppe karetsa saleedan s’aafu-
wa,

 ♦ Tamaaratuwa zaaruwa giddoppe bessinduwa 
k’ofaa k’ashatuwa saleedan s’aafuwa,

 ♦ Ooshaynne zaaruu wuri simmowan saleedan 
s’aafetto k’aalatuwa/malaatatuwa nne k’ofaa 
k’ashatuwan tobbettiide tamaaratuwa T.M.D 
dooyuwa/eraa kifiliya gidana mala maadu-
wanne kaalliya timirtatuwan maaduwa mi-
ishshatuwaydan go’ettussaa.

Dooyissuwa laa’’a:  Tobbiya
Tamaaratuu nibaabiya baaso udiide kaalliya oos-
hatuwa bolla c’itan tobbettowaappe simmi c’itay 
simimetteedda k’ofaa kifile laggetsatuwaw paatti 
shiishshana mala udite.

Tobbiya huup’e k’ofay tamaaratuu barentu gid-
don tamaarana mala maaddanawnne tamaaratuu 
barentu giddon haasayiya wodiyan med’etaa 
T.M.D go’ettiya gishshaw hinte T.M.D  med’etaa 
go’aa s’eeluwa kaac’aa demmanaw dandayana 
mala gidiyawaa akeekiide tobbiya hawaa malan 
miikkissite.

Oosuwa:
 ♦ Kifiliya c’oratetsaydan tamaaratuwa ichcheshu 

c’itan shaakuwa,

 ♦ Itti ooshaa itti c’itaw nabbabi billowaappe 
guyye 10 ppe 15 dak’iik’aa immiide c’itaa tobbi-
ya yuuyyi s’eeluwa,

 ♦ Tobbiya wursetsan c’itaa yamatuwappe itti 
tamaariya sintsa kesi c’itaa tobbiya gatiya

    shiishshana mala mentsetsuwa,

Dooyissuwa zaaratuwa
1. Koosiya kaassaaninne yabban bulc’akkettussan,

2. Shempuwa,

3. Balguwa shempuwa giiganne ayfaama gidiya 
ogiyan aasussay dandayettiyawaa,

4. Mak’k’uwa, tamaarsuwanne k’aalaa gelississu-
wa,

5. Tamaaratuwawaydan dumma dumma zaaruu 
de’ee leemiso,mas’aafatuwa nabbabana mala, 
balguwa timirtatuwa tamaarana mala, taariki-
yanna de’iya sohatuwa yuuyyi be’ana  mala.

Dooyissuwa heezza
Malaatatuwaw misenna malaatatuwa boniya, itaa, 
ayfiya kessuwa, dapparussaa, tamaarissiyawaa

Timirtiya heezza

Tamaaratuu tamaareedda malaatatuwa barentu 
k’ofaa k’onc’issanaw go’ettana mala mentsetsuwa.

Aad’d’iya peeshshatuwa bessanaw dumma dum-
ma go’ettussa ogatuu de’iyawaa erissite, leemiso

 ♦ Waanna malaataa wureedda/unguwanna go’et-
tussaa,

Leemisuwa:
Dandayopparikki- muuussaa + wureedda/unguwa

 ♦ Waanna malaataa koyrowaa/beniwaanna go’et-
tussaa

Dooyissuwa itta: Yaak’aa
Tamaaratuu balguwa gam’’uwa barentu kifile lag-
getsatuwaw odana mala mentsetsite. Tamaaratuwa 
yaak’ay dumma dumma gidana dandayintonne 
kaalliyawanta oykana mala k’opetsite.

A. Poleedda oosatuwa,

B. poleedda oosatuwappe tamaareedda timirtatu-
wa, 

Tamaaratuu balguwa gam’’uwa barentu kifile lag-
getsatuwa akeekissiya wode kaalliidde ha detsay 
gakkanaw tamaareedda timirtatuwa oosuwa bolla 
peeshshana mala koshshiya giigissuwanne maadu-
wa udite.

Dooyissuwa laa’’a: Palumaa
Palumaa k’oppobay tamaaratuwa barentu k’ofaa 
meto bantan gelissi oduwa dooyana mala gidu-
wanne suure woy site geetettiya k’fay bantawaa 
tamaaratuwa akeekissite. Tamaaratuwa laa’’u 
c’itan shaakkiide palumaa kaaraanne siraataa eris-
sowaappe guyye koshshiya giigissuwanne maadu-
wa udiidde tamaaratuwa barentu k’ofaa meto ban-
tan oduwa dandayana mala kaac’aa miikkissuwa.

C’itaa itta: 
Balguwa aginatuu go’’iyawanta

C’itaa laa’’a: 
Balguwa aginatuu k’’ohiyawanta 

Timirtiya oyda: Malaatatuwa iseetatuwa paatetsaa

Ubba malaatatuukka kaalliya ichcheshu iseetatu-
wappe oosettiyawaa akeekisiide malaatatuu c’oo 
oosettennawaanne siraatay/wogay de’iyawa tama-
aratuu erana mala udite.

A. Malaataa kushiya k’otsaa

B. Malaatay shempiya sohuwa

C. Malaataa yachchaa ginaa

D. Malaataa k’aatsaa

E. Malaataanne ittippe biya k’onc’issatuwanne 
bollaa k’aatsatuwa

     Ziino  Daro wodeppe kase

Baaso yachchaa ginatuwa

Balguwa

“Balguwa” malaataa paatetsaa
A. Malaataa kushiya k’otsaa ------------------ ከ

B. Malaatay shempiya sohuwa --------------- nu 
sintsaappe sintsanna

C. Malaataa yachchaa ginaa ------------- karekko

D. Malaataa k’aatsaa --------------- geelli-geellaa/
zigizaagiya

E. Malaataanne ittippe biya k’onc’issatuwanne

    bollaa k’aatsatuwa --------------- sunkuretsaa

Dooyissuwa itta

K’ommonna imetto leemisuwa baasuwan ha 
shempuwa garsan go’an peesheedda malaatatu-
wappe heezzu waanna waanna malaatatuwa 
dooriide kaalliyawanta hinte kifile laggetsatuwaw 
akeekissana mala udite.

A. Malaataa kushiya k’otsaa

B. Malaatay shempiya sohuwa

C. Malaataa yachchaa ginaa

D. Malaataa k’aatsaa

E. Malaataanne ittippe biya k’onc’issatuwanne 
bollaa k’aatsatuwa

Dooyissuwa laa’’a: 
Dabboyuwa zaaratuwa

 

  

 

 

 

   

       Balguwa        Shempuwa  Kaassaa

       Awaa                          Seeluwa        Goshussaa 

     Gomussaa          Meeguwa               Boniya

   Yube’uwa                 Iraa                      Dooyaa

1. c’

2. b

3. a       

4. e

5. D

SHEMPUWA LAA’’A

DUMMA DUMMA YEWATUWA MAKUWA

Ha shempuwappe naagettiya   
  maaratatuwa

Tamaaratuu barentu adussatetsaanne dees’otetsaa 
ubbakka yewatuwa/miishshatuwa keenaa makuwa 
miishshaanna k’onc’issiino.

Shempuwa laa’uwa timirtiya ungowaappe guyye 
tamaaratuu kaalliyawanta ootsana dandayiino.

 » Keenaa makkiyawaanna gatsi s’eesiino,

 » Makkiyawanta payduwanna dabboyi s’eesi-
ino,

 » Keenaa makkiya malaatatuwa birad’d’iya 
pidolatuwan bessiino,

 » Makuwanna oykettiya malaatatuwa kifilatu-
wa paattiino,

 » Makuwanna oykettiya malaatatuwa bessiya 
ogiyan barentu k’ofaa k’onc’issanaw s’eesiino.

K’ulpe malaatatuwa
Adussatetsaa, aakotetsaanne dees’otetsaa makkiya 
malaatatuwanne makuwa k’onc’issiya malaatatu-
wa (kilo-giraame, giraame, meetiriya, santii-mee-
tiriya, liitiriya, baggaa, kumentsaa, k’antsaa, 
adussaa, aakuwa, un’’aa, kawushshaa, dees’uwa, 
orduwa, lee’uwa…) darii, darippe darii,… 
k’onc’issatuwa h.h.m.

Bidetsaa
Koshshiya markaa miishshatuwa

 ♦ Dumma dumma makaa miishshatuwanne 
misilatuwa,

 ♦ Ha shempuwa k’ulpe malaatatuwanne lag-
ge misilatuwa/pootatuwa dandayettennan 
is’s’ooppe dawurootsuwa laggiya/misiya misen-
na sintsan oyk’k’o kardatuwa.

Huup’e kaaraa billi odussaa
 ♦ Karaa erississuwa, k’ofay k’onc’e gidana gak-

kanaw akeekississuwa,

 ♦ Makuwanna oyk’ettiya k’ulpe malaatatuwa eris-
sissuwa, adussatetsaa, aakotetsaanne dees’otet-
saa makkiyawanta,

 ♦ Makuwanna oykettiya k’ulpe malaatatuwappe 
birad’d’iya malaatatuwa besussaa.

Timirtiya itta: 

Dooyissuwa itta: Misilatuwa nabbabuwa

1. Ha dooyissuwa k’oppobay ha shempuwa k’ulpe 
malaatatuwa erississanaassa gidiyawaa hassay-
ite.

 ♦ Misilatuwa naagetti s’annayiide zaaruwa iman 
gindatana mala mentsetsite,

 ♦ Tamaaratuu zaaruwa immiya wode untuttuppe 
naagettiya malaatatuu k’aalatuwa saleedan 
s’aafite,

 ♦ Tobbiya wursetsan k’ulpe malaatatuwa gar-
sappe s’eegettibeennawe de’ooppe hinte billi 
gujjite,

 ♦ Tamaararuwanna gidiide malaatatuwa bi-
rad’d’iya pidolatuwanna zaaretsite.



| 6

TOP’P’IYA MALAATAA DOONAA

4tsa KifiliyaTamaariya tamaarissiya mas’aafaa

Timirtiya laa’’a: 

Nibaabiya (Itti kifile wodiya)

Nibaabiya nabbabanaappe kasiyan kaalliya ni-
baabiya k’ulpe malaatatuwa karetsa saleedan 
s’aafiide untuttu oosuwa bessite, untuttu huup’e 
k’ofaakka akeekissite.

makkiyawa, miishshaa, keenaawa, kilo-giraamiya, 
meetiriya, santii-meetiriyan, baggaa, haakuwa, 
dees’otetsaa, makuwa, miizaniya, giramiya, goggi-
yawa, liitiriya, gaalooniya, seelaa, terimo-meetiri-
ya, santii-gireediya.

 ♦ K’ulpe malaatatoo dumma genc’uwa immiide 
nibaabiya tamaaratuwaw nabbabite,

 ♦ Nibaabiya k’ofaa T.M.D odite,

 ♦ Tamaaratuu nibaabiyanna oyk’etteedda oos-
hatuwa oochchana mala mentsetsite,

 ♦ Tamaaratuu kaalliya kifile wodiya timirtiyaw 
giigussaw nibaabiya barentu huup’e nabbabi 
yaana mala akeekissite.

Dooyissuwa itta
Tamaaratuu nibaabiya baasuwan ooshatuwa 
zaarana mala udite. Tamaaratuwa maaddanaw 
ooshatuwa ittuwa ittuwa nabbabiide k’ofaa T.M.D 
d’iishissite.

Zaaratuwa
1. Makkiyawantu- miizaniya, meetiriya, liitiriya, 

termo-meetiriya

K’onc’issatuu- giraamiya, kiio-giraamiya, san-
tii-meetiriya, meetiriya, santii-gireediya.

2. Miizaniyan,

3. Miizanii adussatetsaa makkenna gishshaw,

4. Uttite, s’aasaa, wad’aa, s’afariya h.h.m,

5. Suure keenaa eranaw maaddee, nu go’ettiya 
miishshatuu nu makaaninne nu koyyo keenan 
shammana maaddee, nu pas’otetsaa s’eellanaw 
maaddee.

Dooyissuwa laa’’a: 
Dabboyuwa

Koyrotti naagettiya oosuwa odite. Kaalli tama-
aratuu oosuwakko gelanaappe kasiyan laa’’u 

kifilatuwa garsan de’iya k’aalatuwa ayatetsaa 
erowaa d’iishanaw lagge malaatatuwa itti kaalla 
tamaaratuwa bessite. Tamaaratuu malaatatuwa 
erowaa d’iishiya wode paydatuwanne pidolatuwa 
s’alalaa wark’ataa bolla s’aafana mala woy kaallan 
kaallan kesi bessana mala udite.

Zaaratuwa
1. c’

2. a

3. d

4. b

Timirtiya laa’’a; 

Dooyissuwa itta: K’ofaa k’ashuwa med’uwa

 ♦ Tamaaratuu k’ofaa k’ashatuwa ootsana mala 
oochchanaappe kasiyan kaalliya adussatet-
saanne dees’otetsaa geeddariya/yiiggiya 
malaatatuwa suure d’iishana mala udite, adus-
saa, k’antsaa, lee’uwa, orduwa, kawushshaa, 
dees’uwa, woggaa, guutsaa, daree, laafee, 
lo’’a, lo’’enna h.h.m.

 ♦ Misiliya s’annayiidde k’ommonna imetteed-
da malaatatuwa go’ettiide laa’’u tamaaratuwa 
yiiggiidde meegaa k’ofaa ootsana mala ment-
setsuwa.

Leemisuwa:
 Agina Toroojjippe aduk’k’aw

Timritya heezza: 

K’aalaa zaaretsetsussaa go’ettussaa

 ♦ Astamaariyantoo, laa’’u asaydan gidiidenne 
sohuwa laamereetsiide k’aalaa zaaretsetsuwa 
tamaaratuwaw nabbabite. Tamaaratuu k’ofaa 
d’iishana gakkanaw zaaretsite.

 ♦ Laa’’u tamaaratuu kifiliya sintsan eek’k’iide 
Aginonne Toroojjo gidiide k’aalaa zaaretsetsu-
wa gujjana mala udite. K’aalaa zaaretsetsuwa 
k’aalan k’aalan zaaretsuu uk’a gidenna.Tama-
aratuu barentu doonan zaaretsuwa danday-
ooppe gidee.

 ♦ Ubba tamaaratuwakka kaac’ay gakkana gak-
kanaw dooyino.

 ♦ Dooyuwa gissiya wode s’adenna de’iya dooy-
issuwa tamaaratuwaw nabbabiide erowaa 
d’iishowaappe simmi kaalliya kifile wodiyan 
zaaratuwa giigissi yaana mala uduwa.

Dooyissuwa laa’’uwa zaaratuwa
1. Tuma    

2. Wore   

3. Wore    

4. Wore 

5. Wore

Dooyissuwa heezza
Malaatatoo misenna malaatatuwa

1. kawushsha    

2. orduwa    

3. un’aa      

4. 4. k’antsaa   

5. laafee

Timirtiya ichchesha: 

Oosuwa timirtiya
Astamaariyantoo, gallassaa oosuwa tamaaratuwa 
erissite,

Kifiliya aheedda guutsa dees’otetsaa makkiya 
miizaniyanne meetiriya go’ettussaa tamaaratuwa 
bessite,

Koyruwan barentu adussatetsaanne dees’otetsaa 
erenna tamaaratuwa ubbaa bare aheedda miiza-
niyaninne meetiriyan makettiide s’aafettana mala 
udite,

Tamaaratuwa laa’’uwa laa’’uwa udi shaakkiide 
ittuu haraa adussatetsaanne dees’otetsaa oochchi 
kifiliyaw shiishshana mala udite,

Tamaaratuu barentu c’ugaa yamatuwa dees’otet-
saanne adussatetsaa makkiide koyro imetteedda 
makaanna geeddariide shiri kifiliyaw irportiya 
uduwa.

Timrtiya heezza: 
Geeddaruwa/Yiiguwa

Dooyissuwa itta

 ♦ Timirtiyappe kasiyan tamaaratuu yiigettana 
dandayiya dumma dumma miishshatuwa 
ahana

 ♦ mala udite,

 ♦ Tamaaratuwa mas’aafan de’iya kaalodaa tama-
aratuwa akeekissite, yiigetsaa malaatatuwa  
zaaretsite,

 ♦ Tamaaratuu ittuu ittuu kifiliya sintsa kesi 
barentu dooreedda laa’’u yewatuwa yiiggiide 
meegaa k’ofaa ootsana mala mentsetsite.

 ♦ Poluwa gindayiyawa udanaw utteedda tama-
aratuu shiik’eedda k’ofaa k’ashuwan k’ofaa 
immana mala udite,

 ♦ Astamaarii hanota kaalliide koshshiya giigissu-
wanne maaduwa uduwa,

 ♦ Tamaaratuu go’etiya malaatatuwanne doonaa 
kifilatuwa ooratsa gidawanta karetsa saleedan  
s’aafiide dooyissuwa wursetsan tamaaratuwan-
na haasayite.

Dooyissuwa laa’’a
Tamaaratuu dooyissuwa ittuwa garsan demmeedda 
dooyuwa aassanaw dandayissiya kaac’aa miik-
kissite. Kifile giddoninne kifiliyappe karenna 
geeddarettana dandayiya yewatuwa koyyana mala 
udite. Kaalliidekka demmeedda yewatuwa geed-
dariide laa’’u laa’’u k’ofaa k’ashatuwa ootsana 
malanne kifiliyaw shiishshana mala udite.

Leemisuwa:- 
Nu kifiliya maskootii nu kifiliya pengiyappe 
un’’ee.

Nu kifiliya pengii nu kifiliya maskootiyappe 
aakkee.

Timirtiya oyda: Malaatatuwa iseetatuwanne paa-
tetsaa

Astamaariyantoo tamaaratuu shempuwa ittuwa 
garsan tamaareeddawaa zaaretsinne ha shempuwa 
garsan imetteedda leemisuwappe gujan laa’’u woy 
heezzu malaatatuwa paattitiide barentu era aassana 
mala udite.

“Makkiywaa” mlaataa iseetatuwa paa-
tetsaa
A. Malaataa kushiya k’otsay ---------------- አ

B. Malaatay med’ettiya sohuu ------------- nu tiara 
sintsa bagga

C. Malaataa yachchaa ginay -------------- karekko

D. Malaataa k’aatsay ----------------------- haddirs-
sa-ushechchappe garssaw

E. Malaataanna ittppe biya sintsaa k’onc’issatu-
unne bollaa k’aatsatuu ----------------- d’ok’k’u 
geedda hashiya, as’s’a sintsaa

 

Shooho’ammi angi qoocca

         Dakkota 2                  Dakkota ሸ                     Dakkota ሸ            Dakkota 5

 

  C’uuc’umetsa          Bagga         Bagga            k’otsaa
 Kushiya       izzuwa         izzuwa

Makkiyawaa

  Kac’iya        S’orsiya          Dooya 5
           birad’d’iya

 

  
Aakuwa Un’’aa Dees’uwa Dareeddawa/Bollaa

         Laafaa Baggaa Undennaa /C’oraa

Gidiyawa Guus’s’eeddawa Makussaa K’ara

SHEMPUWA HEEZZA

NU WOGAA

Ha shempuwappe naagettiya   
  muurutatuwa

Tamaaratuu Top’p’iyanne sissay s’oonowantu 
wogaa ayatetsaa k’onc’issatuwa erissiino.

Shempuwa heezzuwa timirtiya ungowaappe guyye 
tamaaratuu kaalliyawanta ootsana dandayiino.

 » Wogaa ayatetsaabaa billi odiino,

 » Barentu beeriya/kililiya, heeraa wogaa mar-
kaa immiino,

 » Go’’iyanne k’ohiya wogatuwa shaakki odii-
no, 

 » Go’’iya wogatuwa naagiidinne k’ohiya wog-
atuwa d’aysiide barentuppe naagettiya uk’aa 
k’onc’issiino,

 » Wogaanna oyk’ettiya malaatatuwa go’ettus-
saa doommiino,

 » Wogaanna oyk’ettiya malaatatuwa iseetatu-
wa paattiino.

K’ulpe malaatatuwa:- Wogaa, sissay s’ooneed-
dawantu wogaa, dooyaa, k’ohaa, go’’iyawaa, 
keeka wogatuwa k’onc’issuwa malaatatuwa (maa-
detettussaa, bonchetettussaa, dandayetettussaa) 
h.h.m.

Koshshiya markaa miishshatuwa
 ♦ Dumma dumma wogatuwa besssiya milatuwa,

 ♦ Heeraa wogatuwa poo’issiya pootogiraafatu-
wanne dumma dumma miishshatuwa,

 ♦ Shempuwa k’ulpe malaatatuwanne lagge mis-
ilatuwa/pootatuwa dandayettennan d’ayooppe 
doonaa laggatuwa dumma sintsan oyk’eedda 
kardatuwa.

Kaaraa billi odussaa
Kaaraa erissussaa, k’ofay k’onc’e gidana gak-
kanaw odussaa,

“Nu wogaa” malaataa laa’’u dumma dumma 
barenta dandayeedda malaatatuwa waatsaa gidi-
yawaa akeekissiide tamaaratuwaw malaatatuwa 
med’uwa siraatatuwa erississuwa.

Wogaa  +  Nuwaa  

=  Nu wogaa

Timirtiya itta: Dooyissuwa itta: Misilatuwa nab-
babuwa

1. Ha dooyissuwa k’oppobay shempuwa k’ulpe 
malaatatuwa erississanaassa gidiyawaa akeek-
ite,

 ♦ Misilatuwa naagetti s’annayiide zaaruwa imus-
san gindatana mala tamaaratuwa mentsetsite,

 ♦ Tamaaratuu zaaruwa immiya wode go’ettiya 
malaatatuwaw lagge k’aalatuwa karetsa saleed-
an s’aafite,

Tobbiya wursetsan k’ulpe malaatatuwa garsappe 
s’eegettibeennawe de’ooppe hinte gujjite,

Tamaaratuwanna gidiide malaatatuwa birad’d’iya 
pidolatuwanna zaaretsite.

Ooshatuwa
1. Misiliya bolla hinte s’eelliya wogaa k’otsatu-

wappe hinte eriya wogaa k’onc’issuu de’ooppe 
hak’a zangaaraa wogaa k’onc’issento hinte kifile 
laggetsatuwaw odite,

2. Hinte misiliya bolla be’iya wogaa k’onc’issatu-
wappe hintewaa woy hinte de’iya heeraa wogaa 
k’onc’issiyawe hak’awento astamaariyantoo 
odite,

3. Laa’entsiya misiliya naagetti s’eellinne hinte 
akeeko k’ofaa (kiitaa) astamaariyantoo odite.

Timirtiya: 

Nibaabiya (Itti kifile wodiya)

 ♦ Koyrotti giigeedda nibaabiya k’ulpe malaatatu-
wa karetsa saleedan s’aafiide besussan, giddo 
k’ofaa gelissi odussaa,

 ♦ Wogaa, garamettussaa, malaliya, yube’uwa, 
kare yaratuwa, gaybatuwa/yube’atuwa, kare 
laamiya, zare (kochcha), zangaaratuwa, 
hizibatuwa, barentuwaa barentuwa, taarikiya, 
buk’uraa, de’uwa maaraa, kotsaa,ittippetetsaa, 
baasuwan, gatso, saruwa, de’uwa, dandayettus-
saa, bonchetettussaa, c’ima asaa, madetettussaa, 
soo giddo wac’atuwa, d’aysuwa, k’oppobaa, 
dichchaa, go’’iyawaa, k’ohiyawaa, dookaaluwa, 
duussaa med’issussaa, abbe is’eta, aakimiya, 
kaappotetsaa, ishalissuwa, naaguwa, yeletaa, 
aatsussaa, poluwa,h.h.m.

 ♦ K’ulpe malaatatoo dumma s’eelaa immiide 
nibaabiya tamaaratuwaw nabbabite,

 ♦ Nibaabiya k’ofaa T.M.D k’ofaa k’ashuwa shi-
ishshite,

 ♦ Tamaaratuu nibaabiyanna gakettiya ooshatuwa 
oochchana mala mentsetsite,

 ♦ Tamaaratuu nibaabiya barentu huup’e T.M.D 
nabbabana mala mentsetsite.

Dooyissuwa itta: Zaaratuwa
1. Leemisuwa: Top’p’iya otorissiya wogatuu de’ii-

no.

Nu wogay gaybatuwa ufaysee.

2. Gatso saruwan de’ussaa, dandayetettussaa, 
bonchetettussaa, c’imatuwa bonchuwa, maade-
tettussaa, h.h.m.kare laamiya, leemiso dool-
aariya, pawundiya, yuuruwa,h.h.m

3. Mac’c’a naanaa dookaalussaa, mac’c’a naanay 
tamaarenna mala digussaa, duussaw laytsay   
gakkibeenna mac’c’a naanaanna duussaa 
med’uwa, abbe is’eta mac’c’a asatta aakime 
keetsa kaallenna malanne aakime keetsan ye-
lenna mala diguwa h.h.m,

4. Nu ubbaawekka.

Dooyissuwa laa’’a: Meegaa k’ofaa med’uwa

Nibaabiya giddon de’iya biletsaa baaso udiide 
tamaaratuu kaalliya malaatatuwan oyduwappe 
bolla gideedda malaatatuwa oyk’eedda k’ofaa 
k’ashatuwa ootsana mala udite. K’ofaa k’ashatuu 
oosettiyawe kifiliya sintsan T.M.D gidiyawaa 
akeekissite.

1. Zangaaratuwa

2. Wogaa

3. K’ara

4. Otorsiya

5. K’ohiya

 ♦ Tamaaratuu imetteedda malaatatuwan k’ofaa 
k’ashuwa med’d’iya wode aad’d’eedda laa’’u 
shempatuwa garsan tamaareedda malaatatu-
wanne siraatatuwa go’ettana mala mentsetsite,

 ♦ Aako gideedda malaatatuwa go’ettussaa ment-
setsanaw astamaariyantu tamaaratuu go’ettana  
mala koyyiya malaatatuwa paaitya saleedan 
s’aafite.

Timirtiya heezza

Dooyissuwa itta:- Tamaaratuu tamaareeddawaa 
oosuwan peeshshana mala mentsetsuwa

 ♦ Ubba tamaaratuukka barentu zangaaratuwa 
woy barentu de’iya heeraa wogatuwa kifile lag-
getstuwaw gishana mala mentsetsuwa,

 ♦ Barentu zare zangaaran woy barentu heeran 
dooyetteedda wogatuwappe go’’iyawantanne 
k’ohiyawanta giya wogatuwa dummayi odana 
mala mentsetsuwa, 

 ♦ Astamaariyantu dooyettowaydan tamaaratu-
wa zaaruwa kaalliide koshshiya giigissuwanne 
maaduwa udiide ubbakka ooratsa doometsatu-
wanne mali-be’atuwa aassana koshee.

Dooyissuwa laa’’a: Palumaa
 ♦ Astamaariyantoo palumaa huup’e k’ofay tama-

aratuwa minni gindatiyawanta udanawnne  
tamaareedda malaatatuwa , k’ofaa k’ashatu-
wanne sintsanne bollaa k’aatsatuwa barentu 
k’ofaa k’onc’issanaw go’ettana mala mentset-

sanaassa gidiya gishshaw k’oppobay polettiiya 
ogiya miik’k’issite,

 ♦ Tamaaratuwa laa’uu c’itan shaakkinne palumaa 
siraataa erissite. 

Leemisuwa:- 
 ♦ kaallaa naagi haasayuwa,

 ♦ Kaaraa naagi haasayuwa,

 ♦ Haraa haasayaa loytsi hayzussaanne zaarussaa.

 ♦ Palumaa kaaraa odite: Top’p’iya asaw ubbaw 
kotsa gideedda wogatuwa ishalissuwaninne 
naaguwa garsan oydentso kifile tamaaratuwa 
kushii de’ee/baawa,

 ♦ Itti c’itay kusii de’ee hara c’itay kushii baawa 
giya k’ofaa ampiide palumana koshshee.

Timirtiya oyda: 

Nibaabiya

 ♦ Koyrotiide giigeedda nibaabiya k’ulpe ma-
laatatuwa karetsa saleedan s’aafiide oosuwa 
besuwa, giddo k’ofaa oduwa.

Yaraa, ammanuwa, siissay s’oonowanta, itti heeraa 
asaa, yamaa, p’olk’ussaa, bilussaa, wogaawa, 
duruwa, shempuwa ogiya, uk’atuwa, dooyaa, sunt-
suwa, mayuwa, muussaa, eretettussaa, markaa, 
akeekaa med’uwa, aassussaa, simimiya d’ayussaa, 
ittippetetsaa de’uwan, gindatuwa.

 ♦ K’ulpe malaatatuwaw dumma s’eelaa udiide 
nibaabiya tamaaratuwaw nabbabuwa,

 ♦ Nibaabiya k’ofaa T.M.D shiishshuwa,

 ♦ Tamaaratuu nibaabiyanna biya ooshatuwa 
oochchana mala mentsetsuwa,

 ♦ Tamaaratuu kaalliya kifile wodiya timirtiya 
giigoo nibaabiya barentu huup’e nabbabi yaana 
mala mentsetsuwa.

Dooyissuwa itta: Yaak’aa
 ♦ Yaak’aa k’oppobay tamaaratuu akeekowaa 

barentu doonan zaari oduwan barentu 
akeekowaa bessana malanne haasayaa eraa di-
chchana mala. Astamaariyantu yaak’aa ha eray 
dic’c’ana mala udiya ogiyan miiikkissanaw 
mali-be’ite, 

 ♦ Tamaariya mas’aafaa bolla de’iya yewatuwa 
tamaaratuwa yaak’aa garsan gindatowaa kaalli 
s’eelliide koshshiya giigissuwanne maaduwa 
udite,

 ♦ Tamaaratuwa malaataa go’aanne meegaa k’ofaa 
oosuwa loytsi kaalliidenne mazgaban s’aafiide 
sintsa timrtatuwaw maadettite. 

Tamaaratuu ittuu ittuu kesiiddi barentu yaak’aa 
shiishshana mala mentsetsite. Untuttu yaak’aa gar-
san kaalliyawantu gelana koshshiyawa d’iishite.

 ♦ Hiillanchatuu wogaaban ayaa ammaniinonto,

 ♦ Sissay s’oonwantu wogaa ayatetsaa,

 ♦ Sissay s’oonowantu wogay zangaaraa woy 
Top’p’iya asaa wogaappe dummatiya ogiya,

 ♦ Sissay s’oonowantu wogaa aasussaanne akeeku-
wa med’uwa go’atuwa,

 ♦ Sissay s’oonowantu wogaa aassanawnne 
akeekuwa med’uwa garsan sissay s’oonowantu 
oosuu.

Dooyissuwa laa’’a
1. Sissay s’oonowantu shempuwa ogiya 

2. Sissay s’oonwantu wogay k’onc’iyawe wogaa 
mayatuwan, k’umatuwan, wollatuwan h.h.m 
gidenna,

3. Malaataa doonaa “haasayaa” doommanaappe 
kasiyan ayfiya gaketetsaa med’uwa, haasayi-
ya wode ayfiyan ayfiyan s’eelettussaa, poo’uu 
de’iyasan shiik’ussaa, eretettussaa wodiyan aako 
markatuwa ooshussaa (Leemisuwa; Aawuwa 
suntsaa, tamaaro t/keetsa suntsaa, oosuwa, 
de’osaa h.h.m), malaataa suntsaa imussaa, 
dumma dumma sadatuwa go’ettiide shiik’ussaa, 
h.h.m,

4. Sisiyawantunne sissay s’oonowantu giddon 
med’ettiya simimiya d’ayuwa laafetsee, heeraa 
asay sissay s’oonowantuban lo’’o akeekay de’ana 
mala udee, sissay sonowantu ittippetetsaa 
de’uwan lo’’o detsan gindatana mala maaduwa 
udee,

5. Demmo sadiyan barentu wogaa erississanaw 
mali-be’uwa.

Dooyissuwa heezzuwa zaaratuwa
1. Wore 

2. Wore  

3. Wore   

4. Tum    

5. Wore

Dooyissuwa oyda: 
Meegaa k’ofaa med’uwa

Tamaaratuu kaalliya malaatatuwa go’ettiide T.M.D 
meegaa k’ofaa ootsana mala mentsetsite.

1. Wogaa    

2. Sissay s’oonawantu wogaaa           

3. Dooyuwa         

4. Kotsa wogaa

5. Walakki

Timirtiya heezza

Malaatatuwa paatetsaa

Wogaaa

“Wogaa” mlaataa paatetsaa
A. Malaataa kushiya k’otsay ---------------- በ

B. Malaatay med’ettiya sohuu ---------- merchiya 
ushecha bagga

C. Malaataa yachchaa ginay ------------ddirsakko

D. Malaataa k’aatsay -------------------- izzuwa

E. Malaataanna ittppe biya sintsaa k’onc’issatu-
unne bollaa k’aatsatuu --------- as’s’a sintsaa

C’ugan gidiide k’ommonna saas’iniya garsan 
imetto leemisuwa baasuwan ha shempuwa garsan 
hinte tamaareedda k’ulpe malaatatuwa iseetatuwa 
paattite.



| 14

TOP’P’IYA MALAATAA DOONAA

4tsa KifiliyaTamaariya tamaarissiya mas’aafaa

 

   

Adussa/Geesaa Wogaa Go’aa

       K’ohaa K’ara Zangaaraa

 

  

 Hizibiya Maadetettussaa

Lo’’a/Galatissiyawa Doonaa

SHEMPUWA OYDA

GADATUWANNE SOHATUWA                  
SUNTSATUWA

Ha shepuwappe naagettiya   
  muurutatuwa

Tamaaratuu barentu yaratetsaanne de’osaa 
zik’k’aappe d’ok’k’a detsaa gakkanaw paatti

k’onc’issiino.

Shempuwa oyduwa timirtiya ungowaappe guyye 
tamaaratuu kaalliyawanta ootsana dandayiino,

Alamiyawa, Afirkaawa, Top’p’iyawa, kililiyawa, 
kililatuwa beettiya wogga katamatuwa suntsatuwa 
malaatatuwa biradd’iya pidolatuwanna bessino,

Tamaaratuu barentu yaratetsaa, beeriyanne de’iya 
heeratuwa zik’k’aappe d’ok’k’a detsay gakkanaw 
odiino,

 » Tamaaratuu de’osaa go’an k’ofaa immiino,

 » De’osaa k’onc’issuu/potiya malaatatuwa 
go’ettussaa doommiino,

 » De’osaanne ginaa potiyawaanna oyk’ettiya 
malaatatuwa paattiino.

K’ulpee malaatatuwa:Alamiyawa, Afirkaawa, 
Top’p’iyawa, kililiyawanne wogga katamatuwa 
malaatatuwa, de’osaa k’onc’issuwa/s’orsiya ma-
laatatuwa go’ettussaa doommiino (garsa, ushe-
cha bagga, haddirsa bagga, pude haa, duge haa, 
d’ok’k’u giide, zik’k’i giide, h.h.m)

Biddetsaa:
Koshshiya markaa miishshatuwa

 ♦ Kartatuwa,

 ♦ Heeran eretteedda de’osaa bessindatuwa,

 ♦ Shempuwa k’ulpe malaatatuwanne lagge mis-
ilatuwa/pootatuwa dandayettennan d’ayooppe 
dawurootsuwa misatuwa misenna sintsan 
oyk’eedda kardatuwa.

Huuop’e kaaraa erississuwa
 ♦ Kaaraa erissussaa:  k’ofay k’onc’e gidana gak-

kanaw oduwa

 ♦ Sohuwa suntsatuwanne de’osaannanne ginaan-
na oyk’etiya k’ulpe malaatatuwa erissuwa,

 ♦ Suntsatuwa, alamiya, Afirkaa, Top’p’iya…

 ♦ De’osaanne ginaa potiya malaatatuwa: garsa, 
ushecha bagga, haddirsa bagga, pude aa, duge 
haa, d’ok’k’u g d’ok’k’u giide, zik’k’i giide h.h.m.

 ♦ Sohuwa suntsatuwanne de’osaannanne ginaan-
na gakettiya k’ulpe malaatatuwanne birad’d’iya 
pidolatuwa besuwa.

Timirtiya itta

Dooyissuwa itta: Misilatuwa nabbabuwa

1. Ha dooyissuwa huup’e k’ofay shempuwa k’ulpe 
malaatatuwa erississanaassa gidiyawa hassay-
ite.

 ♦ amaaratuu kartaa nabbabiidde eriya sohatuwa 
bessana mala mentsetsite,

 ♦ Kartatuwa baaso udiide de’iya sohuwa s’adeppe 
doommiide pude k’onc’issana mala udite,

 ♦ Leemisuwa:- Ta de’iyasay Tarc’a. Tarc’i duge haa 
kilile garsan beettee. Duge haa kililii 

 ♦ amaaratuu zaaruwa immiya wode malaatatu-
wa go’ettussaa kaalliide koshshiya giigissuwa 
immite,

 ♦ Tamaaratuu ooratsaa malaatatuwa go’ettiya 
wode karetsa saleedan s’aafussan wursetsan  
tamaaratuwanna tobbettite.

Ooshatuwa
1. Kaalliya kartatuwa naagetti s’eelliide hinte eriya 

gadiya suntsatuwa malaatatuwa hinte astama-
ariyanta bessite.

2. Kartaa baaso udiide ha’’i hinte beettiya sohuwa 
hirkippe doommiide pude gakkanaw

(katamaa, woradaa, zooniya, kililiya, gadiya, 
ahaguriya) akeekissanaw mali-be’ite.

Dooyissuwa laa’’a
Dooyissuwa doommanaappe kasiyan astamariyan-
to kaalliya de’osaa/ginaa s’orsiyawanta erissite, 
garsa, ushechcha bagga, haddirsa bagga, pude haa, 
wulo haa, d’ok’k’u giide, zik’k’i giide h.h.m.

Tamaaratuwanna gidiide suure ginaa s’orsiya mela 
sohuwan kuntsana mala dooyissite.

Dooyissuwa zaaratuwa
1. Keenatta beettiyawe Top’p’attippepude haana.

2. Top’p’atta beettiyawe Keenattippe duge haana.

3. Top’p’attippe d’ok’k’u giidebeettiyanna Eretirat-
to.

4. Jibuutatta beettiyawe Top’p’attippe ushechcha 
baggana.

5. Sudaanatta Top’p’atti haddirsa bagganabeettaw.

Timirtiya laa’’a: 

Nibaabiya (Itti kifile wodiya)

 ♦ Koyrottiide giigeedda nibaabiya k’ulpe ma-
laatatuwa karetsa saleedan oosuwa wogaa 
besuwa, giddo k’ofaa erissuwa,

Al’’uwa, doso laggiya, eretettussaa, dolo haa, 
Afirkaa, kililiya, d’ok’k’a, Duge haa, Dawuro 
zooniyan, Toc’c’a woradaa, mootsaa, saynisiya, 
mentsetsuwa, markaa, dabidaabbiya, onchuwa,

 ♦ K’ulpe malaatatoo dumma genc’uwa udiide 
nibaabiya tamaaratuwaw nabbabuwa,

 ♦ Nibaabiya k’ofaa T.M.D k’ofaa k’ashuwa go’et-
tiide shiishshuwa,

 ♦ Tamaaratuu nibaabiyanna gakettiya ooshatuwa 
oochchana mala mentsetsuwa, 

 ♦ Tamaaratuu kaalliya kifile wodiya timirtiya gii-
goo nibaabiya barentu huup’e nabbabiide yaana 
mala mentsetsuwa.

Dooyissuwa ittuwa zaaruwa
1. bare doso laggiyaw

2. barena erississuwa

3. Dugehaa kililiyan, Dawuro zooniyan, Toc’c’aa 
woradan

4. gadiya, kililiya, zooniya, woradaa, katamaa, 
mootsaa

5. udduppun kililatuwanne laa’’u d’ok’k’a katama-
tuwa

Dooyissuwa laa’uwa zaaratuwa
1. Kumentsa suntsay woggaawuwanna: Poo’eeno 

S’oona Darota

2. Yaratetsay:  Top’p’iya

3. Kililii:  Duge haa

4. Zoonii;  Dawuro

5. Woradaa:  Toc’c’aa

6. Katamaa:  Waaraa

7. Mootsaa:  02

8. Goolliya payduwa: 00129

Dooyissuwa heezza
Dooyissuwa laa’uwan dooyo dooyaa baasuwan 
kaalliya hinte kumentsa de’osaa kifile laggetsatu-
waw T.M.D shiishshite.

1. Kumentsa suntsaa woggaawuwanna: 
___________________________

2. Yaratetsaa: ___________________________

3. Kililiya: ___________________________

4. Zooniya: ___________________________

5. Woradaa: ___________________________

6. Katamaa: ___________________________

7. Mootsaa; ___________________________

8. Golliya payduwa: ____________________

Tmirtiya heezza
Malaatatuwa paatetsaa 

Leemisuwa

 Sohuwa

“Sohuwa” malaataa paatetsaa
A. Malaataa kushiya k’otsay ---------------- ፐ

B. Malaatay med’ettiya sohuu ------------ bolla nu 
bollaa kifilatuwappe sintsa bagga

C. Malaataa yachchaa ginay ------------- bollaw

D. Malaataa k’aatsay ------------------- izzuwa

E. Malaataanna ittppe biya sintsaa k’onc’issatu-
unne bollaa k’aatsatuu ------ poo’o/k’onc’e

 

  

Alamiya Afirkaa Top’p’iya

  De’uwa heeraa Haddirsana/Ginaa           
shaakuwa     

D’ok’k’u giide

Katamaa Kililiya Zooniya Ushechchana

SHEMPUWA ICHCHESHA

TA LEEMISUWA

Ha shempuwa timirtiyappe     
  naagettiya muurutatuwa

Tamaaratuu barentunne hara asatuwa taarikiya 
yaak’iino.

Shempuwa heezzuwa timirtiya ungowaappe guyye 
tamaaratuu kaalliyawanta ootsana dandayiino,

 » Ta leemisotetsaw gidissiya oosatuwa dum-
mayi erissiino,

 » Aad’d’eeddanne yiya wodiya go’’iya 
peeshshatuwa dooyiino,

 » Huup’e kaaraanna oyk’ettiya malaatatuwa 
go’ettussa doommiino,

 » Huup’e kaaraanna oyk’ettiya malaatatuwa 
iseetatuwa paattiino,

 » Malaatatuwa bessiya ogiyan barentu k’ofaa 
k’onc’issanaw dandayissiya ogiya dooyiino,

 » Wogaanna gakettiya malaatatuwa paattiino.

K’ulpe malaatatuwa: Leemisuwa, erettawa, zam-
buwa, bonchettawa, lo’’uwa, iitaa, bonchissiyawa, 
kad’issiyawa, minuwa, eeshshaa, dumma geetet-
tiya maadatuwa, malaatatuwa (mali-med’uwa, 
isportiya, poletikaa, hiillaa oosuwa…) h.h.m

Koshshiya timirtiya markatuwa:
 ♦ Eediisena pootuu heeraa ubban eretteeddanne 

leemisotetsaw gidissiya oosuwa med’d’iide shal-
lammetto asatuu, dumma dumma oosatuwan 
muurutaama gido gishshaw shillimmaatiya 
akkiya wode beessiya misilatuu,

 ♦ Shempuwa k’ulpe malaatatuwanne lagge mis-
ilatuwa/pootatuwa dandayettenna d’ayooppe 
dawurootsuwa misatuwa misenna sintsan 

oyk’eedda kardatuwa,

Dooyissuwa itta (Itti kifile wodiya)

Tamaaratuu kaalliya ooshatuwa zaarana mala 
udite.

1. Misiliya bolla hinte s’eelliya tamaarii ayaa shal-
lammettiyawe ayaa ootsiidento mali-be’uwa 
immite. 

Timirte keetsan leemisotetsaw gidissiya oosatuu:-

 ♦ Lo’’o kanduwa besso gishshaw

 ♦ Harantuppe lo’’o muurutaa aho gishshaw

 ♦ Timirte keetsa suntsan annaac’c’uwa s’oono 
gishshaw

2. Shallamiyawa, shallammettiyawaanne 
be’iyawantu sintsaa s’eelliide shallammettussay 
med’d’iya sisetsaa odite.

Tamaaratuwappe naagettiya zaaratuwappe kaalliya 
sissaa k’onc’issuwa malaatatuu gindatowa d’iish-
issite:

Shallammettiyawappe: ufaysaa, otoruwa h.h.m

S’eelliyawappe: ufaysaa, dirbaa, oosuwa yawuni-
ya h.h.m

3. Misilatuwa be’iide shallamettussaw gidissiya 
oosatuwa paattite

Timirte keetsappe karenna leemisotetsaw gidissiya 
oosatuwa

Isportiyan, hiillaa oosuwan, saynisiyan, looho 
eran, h.h.m harantuppe lo’’o oosuwa s’aafissussaa.

Timrtiya laa’’a: 

nibaabiya(Itti kifile wodiya)

Astamaariyanto,k’ommonna imetto leemisuwa 
maaran tamaaratuu nibaabiya suure kaalliide 
ooshatuwaw zaaruwa immana mala d’iishissite. 
Hewaa baasuwankka nibaabiya nabbabite.

 ♦ Minni s’eelettana bessiya k’ulpe malaatatuwa: 
mali-med’anchaa, dumma, bilaa, pilganchaa, 
akeekaa, muumiya, some suntsaa, hidootaa 
naaguwa, dandayuwa guutsaa, wozanaappe 
ammanuwa, yilotuwa, barena barew tamaar-
suwa, genc’uwa, eruwa, pilgussaa, minuwa, 
baaburaa, kiratuwa, eek’osaa, karmeellaa, 
gaazees’aa, zal’’uwa, shaluwa ampuwa, tamaa 
k’ohaa, oosuwappe yedersettussaa, dom’’et-
tussaa, eesuwan, k’ohaappe ashshuwa, ufayet-
tussaa, kushii, teelegiraafiya yeduwa, akuwa, 
hiillatetsaa tamaarsuwa, bilahiyan, saatiyan saa-
tiyan, kaappuwa, kiitaa, azallussaa, giigissuwa, 
oytamu sha’’a, doolaariya, c’iguwa, dahatetsaa, 
yedettussaa,

 ♦ K’ommonna paatetteedda genc’uwa koyyiya 
malaatatuwa dumma dumma go’ettussaa garsan  
tamaaratuwa erissanaw mali-be’ite. Leemisuwa: 
tamaarsuwa

 ♦ Astamaarii tamaariya tamaarsuwa (kareppe 
garsaw kushiya yachchay garsaw),

 ♦ Neena new tamaarsuwa (garsappe karew kushi-
ya yachchay karew).

Timirtitya laa’’a: Sissay s’oono mali med’anchaa 
(Tumuwa taarikiya)

Shaakuwa itta
Tamaaratuu suurissi erana mala kaalodaa billi 
odite. Dooyowaydan itti itti ooshaa nabbabiide 
k’ofaa k’onc’e udite. Zaaratuu dumma dumma 
ogatuwan imettana dandayooppekka kaalliya ayfe 
yewatuwa poo’issana koshshiino.

1. Sissay s’oonowaa gidowaa,

2. Laappun laytsan,

3. De’iyasan sissaa s’oonuwa metuwa gaasuwan 
tamaarsiyawaa erennan d’ayowaappe den-
dowan,

4. Barena barew tamaarsuwan, pilgetsan, nab-
babuwan, zal’’iyan,

5. Guutsa na’ay baaburiyan deshettana haniya  
wode s’eelliide ashshowa,

6. Teelegiraafiya miishshaa giigissi med’d’owa, 
oosuwappe yedersettowa.

Timirtiya laa’’a: 

Sissay s’oono mali-med’anchaa (Tumuwa taariki-
ya)

Shaakuwa laa’’a
Astamaariyanto:

 ♦ Shaakuwa laa’’uwa nabbabanaappe kasiyan 
taarikiya shaakuwa ittuwa k’aamissi shiishshite,

 ♦ Shaakuwa ittuwa garsan genc’i s’eeletteedda 
malaatatuwa guutsa gin itti kaalla zaaretsite

 ♦ Laa’entso shaakuwa garsan kaalliya malaatatu-
waw genc’uwa immite:

Med’uwa, muuziik’k’aa, muuziik’k’aa miishshaa, 
wossanuwa, k’otsaa, miishshaa, poluwa,    taari-
kiya,kooshiya, duuk’uwa, eretaa, ampuuliya, 
shaamaa, go’ettussaa, korantiya, wolk’aa, pultus-
saa, jenereeteriya, s’aabiya, silkiya, teknoloojiya, 
adussaa, haakuwa, misiliya, gasetsuwa, pilimiya, 
hospun tammanne oyda, itti sha’’a, muurutaa, 
keetsaawa, shukki-sikaa, d’ubuwa.

Dooyissuwa itta
1. Taarikiya k’aamissi oduwa

Tamaaratuu laa’’u nibaabatuwa garsan genc’i 
s’eeletteedda malaatatuwa go’ettanaw mali-be’ino. 
Hawe haniyawaa kaalli s’eellite. Tamaaratuu 
meegaa k’ofaa med’d’iya siraataa naagetti be’iide 
kalliya timirtatuwan maaddiya miishshaydan 
go’ettite.

Taarikii k’antsan 
Toomaase Alva Eediisene sissay s’ooneedda 
mali-eranchaa. Sissay s’ooneeddawaa gidowe 
bare yeletto laappun laytsaana. Sisenna gishshaw 
timirtiya akeekana dandayibeenna.Hawaa 
gishshaw muumii/daddabbii gi s’eesiino. Aa daaya 
yilotaannoshin timirte keetsappe kessa soon barew 
tamaarissaaddu. Aatta tamaarissiyawaappe gujan 
nabaabuwaninne pilgetsan Eediisene barena tama-
arissi de’iya gishshaw t/keetsan tamaariyawan-
tuppe aad’uwa eree. Eediisene mino, bilanne 
hidootaa naagiya/k’ans’enna asa. Untuttu soo asay 
dahaa gido gishshaw bare 12 laytsan baaburiyan 

kiratiide oosussaa doommuwa. Itti gallay pilgiidde 
baaburiya garsan tamaa k’ohaa dentsetso gishshaw 
oosuwappe yedersetteedda. Hawaa gishshaw 
baaburiya s’aabiya garsan  zal’’iya doommeed-
da. Itti gallay baaburiya s’aabiyan guutsa na’ay 
baaburiyan deshettana haniya wode be’iide 
hayk’uwappe ashsheedda. Na’aa aabbu teelegi-
raafiya yeduwanne akuwa hiillatetsaa tamaarsiide 
teelegiraafiya hiillanchaa udeeda. Eediisene 
teelegiraafiya miishshaa awutoomatikiya udeedda. 
Shin kaappuu yilotiide oosuwappe yederseedda. 
Eediisene kirateedda suuk’iyappe mooretteedda 
darasayniya attamiyawa mala maashiiniya giigissi 
oosuwan koyro wodiyan oytamu sha’’u doolaarii 
c’igettin hewaappe guyye duriya gido gishshaw 
pilgetsa s’alalaa oosuwa doommeedda.

Eediisene itti sha’’uppe bolla yewatuwa 
med’d’eedda leemisuwa: muuziik’k’aa miishshaa, 
koosiya duuk’k’iyawa, ampuuliya, korantiya 
wolk’aa pultissiya jenereeteriya. Eediisene bare 
eraa sissaa dandayissiya miishshaa ootsanaw 
med’d’anaw go’ettana koyyibeenna, shukki-sikan 
sisiyawa udanaw shiik’eedda ooshaa akkibeen-
na. Eediisene hospun tammanne oydu laytsan 
hayk’eedda.

2. Eediisene taarikiyappe tamaaratuu tamaaranaw 
naagiya waanna waanna timirtatuu kaalli-
yawanta oyk’iino:

 ♦ Sissaa s’oonuwaban akeekay baynna c’ora asat-
uu de’iino,

 ♦ Hidootaa k’ans’anaw koshshenna,

 ♦ Tamaarussay t/keetsan s’alalaa wossanettawaa 
denna,

 ♦ Sisennawe dandayennawaa guussaa gidenna,

 ♦ Sissay s’ooneeddawantu ayba yewuwakka oot-
sana dandayiino,

 ♦ Sissay s’ooneeddawantu asaa na’aa shampuwa 
giigoo wolk’aama maaduwa udiino,

 ♦ Sissay s’ooneeddawantu Top’p’iya dichchaw 
maaduwa udana dandayiino.

Dooyissuwa laa’’uwa zaaratuwa
Tamaaratuu itti k’ofaa dumma dumma ogatuwan 
k’onc’issanaw dandayettiyawaa erana mala itti 
ooshaa laafa gin laa’’u tamaaratuu zaarana mala 
udite.

1. Zambotetsaa, soo asaa maaduwa, nabbabuwa 
dooyaa, med’d’uwa imotaa h.h.m,

2. Mooretteedda darasayniya attamiyawa mala 
maashiiniya giigissi med’uwa, 

3. Ampuuliya med’uwa,

4. Sissaa s’oonuu awu maaduwappe attin k’ohaa 
gidenna gishshaw,

5. Sissaa d’ayussay dandayaa d’ayussaa gidenna, 
sissaa s’oonoo barena dandayeedda maaduu 
de’ee,

6. Hawoo suure zaaruu baawa. Tamaatuu barentu 
k’ofaa yayyennan k’onc’issana mala imettee,

7. Itti sha’aappe bolla,

8. Bare k’ofaa shiishshiide oosuwa bolla genc’anaw 
maadeedda.

Dooyissuwa heezza
Dooyissuwa huup’e k’ofay kifile garsan toobiya 
kaac’aa miikkissuwa. Astamaariyantu zaaruwappe 
aad’uwa tamaaratuu haasayana mala mentsetsu-
wan genc’ite. Itti tamaarii zaaruwa immowaappe 
guyye kaalliya malaatatuwa go’ettiide toobbiya 
tobbettana malanne hara tamaaratuu gindatana 
mala mentsetsite.

 ♦ Ha’’i imrtto zaaruwan woy shiik’eedda k’ofan 
simimettiita,

 ♦ Dummatiya zaaruu woy k’ofay de’iyawe de’ii 
h.h.m.

Timirtiya heezza: 

Palumaa
Astamaariyanto:

 ♦ Palumuwa huup’e k’ofay shempuwa garsan 
tamaareedda malaatatuwa barentu k’ofaa 
k’onc’issi go’ettiide bessana mala gidiyawa 
tamaaratuwa hassayissite,

 ♦ Zaaratuwappe aad’uwa tamaaratuwa malaataa 
go’aanne shiishshuwa bolla genc’ite,

 ♦ Shempuwa garsan tamaareedda palumaa seer-
aruwa zaaretsite,

 ♦ Ubba tamaaratuukka huup’e huup’e palumi-
yawanta shiishshana malanne udinne palumi-
yawantu suntsaa saleedan s’aafite,

 ♦ Tamaaratuu barentu kifiliya woy t/keet-
sa garsappe palumiyawanta shiishshanaw 
metootooppe eretta iseetatuwa, ispotanchatu-
wa, h.h.m palumiyawanta udi shiishshiide 
palumana dandayiino,

 ♦ Palumaa wodiyan muurutaa immite wurset-
sanka s’oonawaa k’onc’issite,

 ♦ S’oonawo duutsa wojjuwa immiide mentsetsite.

Timirtiya oyda: 

Malaatatuwa paatetsaa

 ♦ Aad’d’eedda shempatuwan paatetetteedda ma-
laatatuu zaaretsite

 ♦ Tamaaratuu shempuwa garsan tamaaredda 
ooratsa malaatatuwa s’eesana mala udiide ka-
retsa saleedan s’aafite,

 ♦ Itti itti tamaarii itti malaataa dooriide ich-
cheshu iseetatuwa bessana mala udite,

 ♦ Kaalo tamaarii iseetatuwa bessiya wode hinteni 
suure gidiyawaanne gidennawa odanaappe  
kasiyan kaac’aa tamaaratuwaw immite.

 

  

Dooyaa  Lo’’uwa/Galatissiyawa Zangaaraa

       Mali-be’uwa            Lo’’a   Mali-med’uwa

Eranchaa Waaganduwaa

Leemisuwa Iitaa Hiillaa

SHEMPUWA USUPPUNA

SAATII AAPPUNEE

Ha shempuwa timirtiyappe   
  naagettiya muurutatuwa

Tamaaratuu barentu gallassaa oosuwa saatiyanna 
gatsi odiino.

Shempuwa usuppunuwa ungowaappe guyye tama-
aratuu kaalliyawanta ootsana dandayiino

 » Saatiya oochchiino,

 » Saatiya odiino,

 » Barentu gallassaa oosuwabaa ooshaa ooch-
chiino, zaaruwa immiino.

K’ulpe malaatatuwa: Saatiya, wontaa, k’ammaa, 
gallassaappe guyye, hospun saatiya, laa’’anne 
bagga, oyduwaw missay pac’a…h.h.m.

Koshshiya markaa miishshatuwa
Dumma dumma s’arp’eezaa woy godaa saatatu-
wa, gallassaa dumma dumma shaakatuwa odiya 
saatatuwa misilatuwa,

Huup’e kaaraa billi odussaa

Saatiya  +  Aappunee  =  Saatii aappunee ?

T.M.D “-na” ooshaa malaataanna ooshaa ma-
laataappe koyrotti yiide k’onc’iyawa oosuwan 
bessite,

T.M.D haasayaa garsan ooshaa malaataa go’ettus-
say koshshennawa akeekissite.

Dooyissuwa itta: 
Misilatuwa nabbabuwa

Astamaariyanto: Ha dooyissuwa k’oppobay shem-
puwa k’ulpe malaatatuwa erississanaassa gidiyawa 
hassayissite. Dooyetteeddawaydan misilatuwa 
naagetti s’annayiide zaaruwa imussan gindatana 

mala tamaaratuwa mentsetsite. Tamaaratuu zaaru-
wa immiya wode go’ettiya malaatatuwa lagge 
k’aalatuwa karetsa saleedan s’aafite. Tobbiya 
wursetsan k’ulpe malaatatuwa garsappe s’eeget-
tibeennawe de’ooppe hinteni paatetsan gujjite. 
Tamaaratuwanna gidiide malaatatuwa birad’d’iya 
pidolatuwanna zaaretsite.

Dooyissuwa laa’’a
Kaalliya malaatatuu gallassaa hak’a shaakatuwa 
kochchiinonto kifile laggetsatuwanna haasayiide 
k’ommonna shiik’eedda misilatuwaninne misilatu-
wa bolla hinte ootso tobbiya baasuwan malaatatuu 
kochchiya gallassaa shaakuwa saatiya paydiya 
misiliyan bessanaw mali-be’ite.

1. Guura, wontaappe 12 saatiya

2. Wonta, 1 saatiyappe 6 saatiya

3. Bagga gallassaa, 6 saatiya

4. Gallassappe guyye 6 saatiyappe 12 saatii gak-
kanaw de’iya saatatuwa

5. Awayfatta wulliya 12 saatiya

6. K’amma, 12 saatiyappe guyye

Timirtiya laa’’a: 

Ooshaa ooshetettussaa
Astamaariyanto:Timirtiya immanaw kaalliya oo-
satuwa polite

 ♦ Tamaaratuwa huup’e kaaraa bolla tobbii udetti-
ya wode ooshaa ooshetettussaabaa tamaareed-
dawa hassayissite,

 ♦ Aymaloonne Alamoo malaataa suntsaa immite,

 ♦ K’aalaa zaaretsetsuwappe tamaaratuu eriya 
k’aalatuwa dooriide karetsa saleedan s’aafiide  
malaatatuwa, birad’d’iya pidolatuwa bessite, 
giddo k’ofaakka akeekissite,

 ♦ Koyrottiide dooyeeddawa baasuwan heezzu  
taarikiyaawa kochchiide k’aalaa zaaretsetsuwa  
diraamaa malan tamaaratuwa bessite. Nibaabi-
ya heezzuwan taarikiyaawuduu dumma dum-
ma ginatuwan eek’k’owa uduwan  misiliide itti 
itti taarikiyaawu haasayaa udiya wode ek’aa 
laammi laammi  akkite,

 ♦ Tamaaratuu k’aalaa zaaretsetsuwa suure erana 
gakkanaassi heezzu kaalla gakkanaw dumma 
dumma eesotetsaa go’ettite,

 ♦ Koyruwan laa’’u tamaatuu Aymalanne Alama 
gidiide yaak’ana mala ataalliide hinteni astama-
ariya kochchi k’aalaa zaaretsetsuwa gujjite,

 ♦ Kaalliide itti tamaarii hinte sohuwa akkiide 
yaak’ana mala udiide heezzu tamaaratuwa k’aa-
laa zaaretsetsuwa zaaretsa mala udite,

 ♦ Tamaaratuu k’aalaa zaaratsetsuwa lo’’o hanotan 
bessana gakkanaw tamaaratuwa laammi laam-
mi dooyissite.

Dooyissuwa laa’’a
Astamaariyanto: Ha’’i ooshaanne zaaruwa dooyu-
wa gidiyawa tamaaratuwaw odite. Dooyissuwa 
ittuwan tamaareeddawa hassayissite. Dooyuwa 
udanaw

 ♦ Tamaaratuwa laa’’uwa laa’’uwa udi shaak-
kiide laa’’u tamaaratuukka itti ooshaa ooch-
chanawnne zaaranaw giigana mala heezzu 
ooshatuwa immite,

 ♦ Dooyuwa ungiya wode kifile laggetsatuwa 
sintsan shiik’iide barentu ooshaanne zaaruwa 
bessana mala mentsetsite,

 ♦ Itti itti c’ugay barentu giigissuwa shiishshow-
aappe guyye utteedda tamaaratuu k’ofaa imma-
na mala udite,

 ♦ Dooyettowaydan tamaaratuu go’etteedda oorat-
sa malaatatuwa kaalli kaalli karetsa saleedan 
s’aafiide timirtiya s’aas’i waas’uwan itti woy 
laa’’u kaalla tamaaratuwanna ootsite.

Timirtiya laa’’a: 

Saatiya nabbabuwa
Dooyissuwa itta

Ha dooyissuwa koppobay tamaaratuu saatiya 
s’eelliide dooyuwa doommanaappe kasiyan haas-
ayuwa dooyana mala miikkiissanaassa. Paydatuwa 
saleedan s’aafowaappe guyyiyan itti kaalla tama-
aratuwaw nabbabuwa bessite, kaalli tamaaratuu 
ittuu ittuu dendi dendi payduwa T.M.D bessana 
mala udite.Tamaaratuwa akeekuwa baasuwan pay-
datuwa laamereetsite.

3:00 heezzu sate

Dooyissuwa laa’’a: Diijitaale saatiya nabbabuwa

Ha’’i dooyissuwa ittuwa garsan udeedda oosuwan 
peeshshanaw giigana mala tamaaratuwa odite,

Tamaaratuu kaallan kaallan dendiide imetteedda 
misiliya saatiya T.M.D nabbabana mala mentset-
site,

Tamaaratuwa zaaruwa kaalli kaalli dooyissuwa 
ittuwa garsan tamaareedda haasayaa oosuwan 
peeshshowaa d’iishite. Koshshiya giigissuwanne 
maaduwa udite.

Timirtiya heezza

Astamaariyanto kasenna dooyeeddawaa baasuwan 
Aggenno gallassaa peeshshuwa tamaaratuwaw 
nabbabite. Tamaaratuu hinte malaatatuwanne 
meegaa k’ofaa oosuwa naagetti kaallana mala 
k’ofissite.

Dooyissuwa ittuwa :Zaaratuwa
1. Wontaappe 12 saate

2. 15 dak’iik’atuwa

3. Itti saatiyan

4. 5 saatenne 45 dak’iik’a

5. 9:30 ppe 11:00 saatenne omarsaappe 2:00 ppe 
3:00 saate

Dooyissuwa laa’’a: Dabboyuwa

Astamaariyanto A garsan paatetteeddawanta 
tamaaratuwaw nabbabiidenne tamaaratuu B garsan 
dabbotiya malaatatuwa bessana mala udite.

Timirtiya oyda: 

Godaanne s’arp’eezaa saatatuwa nabbabuwa

Dooyissuwa itta
Astamaariyanto aad’d’o kifilatuwan tamaaretteed-
da saatiya nabbabuwa itti kaalla zaaretsite,

Diijitaale saatiya nabbabuwaninne diijitaale giden-
na saatiya nabbabuwa garsan de’iya dummatetsaa 
odite,

Koyro misiliya tamaaratuwaw nabbabiide 
leemisuwa immite,

Tamaaratuu ittuu ittuu dendi dendi saatatuwa nab-
babana mala udite.

Dooyissuwa laa’’a
Tammaratuu Aggenno leemisuwa baaso udiide 
barentu gallassaa peeshshuwa saatiyanna gatsiide 
kifile laggetsatuwaw odana mala hanotaa giigis-
site,

K’ulpe malaatatuwanne saatiya haasayatuwa 
zaaretsite,

Tamaaratuu kaallan kaallan dendiide gallassaa 
peeshshaa saatiyanna gatsiide odana mala ment-
setsite.

Timirtiya ichchesha: malaatatuwa paatetsaa

Shempuwa garsan go’an peesheedda ichcheshu 
malaatatuwa saleedan s’aafiide malaataa tama-
aratuwa bessite. Kaalliide itti itti malaataa tama-
aratuwanna gidiide paattite.

 

  

 

  

 

  

 Kasenna/pac’a (Saatiyaw)    
Laa’’u sate

Bagga gallassaa

   D’umaa           K’ammaa Gallassaappe guyye Gallassa

 Wonta Dak’iik’aa Awayfattaa wulloode

1. D

2. I  

3. G    

4. H    

5. A

6. 6. C’

7. B  

8. F        

9. D’     

10. E

SHEMPUWA LAAPPUNA

K’UMAA DOORUWA

Ha shempuwappe naagettiya   
  muurutatuwa

Tamaaratuu k’umaanne ushshaa  dooruwa  dooyet-
to ogiyan k’onc’issiino.

Shempuwa laappunuwa timirtiya ungowaappe 
guyye tamaaratuu kaalliyawanta ootsana danday-
iino

 ♦ K’umaanne ushshaa malaataa suntsatuwa 
bessiino,

 ♦ K’umaanne ushshaa dooruwan malaataa sunt-
satuwa go’etti k’onc’issiino,

 ♦ Besaanne hanota giddoyiya ogiyan k’umaanne 
ushshaa oochchiino,

 ♦ Dooyetteedda k’umaanne ushshaa dooruwa 
k’onc’issatuwa akeekissiino.

K’ulpe malaatatuwa: Dumma dumma k’uma-
tuwanne ushshatuwa suntsatuwa/malaatatuwa, 
dooruwa k’onc’issetsaa malaataa, koyyay, lo’’a…

Koshshiya markaa miishshatuwa

Dumma dumma k’umaa k’ommatuwa bessindatu-
wa woy misilatuwa,

Kaaraa bilussaa
K’umaa   +   Dooruwa    

=    K’umaa dooruwa

T.M.D “የ” mala maaddiyawanta go’ettennawaa 
k’assi “የ” koyro k’aatsan k’onc’issettiyawa oosu-
wan bessite,

T.M.D “doorussaa” nne “dooruwa” malaatatuu 
mise gidiyawaanne dummatetsay beettiyawa gidi-
yawa erissite.

Dooyissuwa itta: 
Misilatuwa nabbabuwa

Astamaariyanto:Ha shempuwa huup’e k’ofay 
shempuwa k’ulpe malaatatuwa erississuwa gidi-
yawa hassayissite. Misiliya bollan hinte be’iya 
k’umaa k’ommatuwa suntsaa oochchanaappe kasi-
yan tamaaratuu he  gallassa k’an’’iyaw akkeedda 
k’umaa k’ommuwa woy heeran asay ubba kaalla 
miya k’umaanne ushshaa k’ommatuwa odana 
mala udi doommite. Tamaaratuu bessiya ma-
laatatuwa saleedan s’aafite.

Tamaaratuu barentu heeraw woy asa kochchaw 
k’umaa k’ommuwa k’onc’issanaw soo garsan 
go’ettiya malaataa kifile laggetsatuwaw bessana 
mala mentsetsite. Barentu son son barentu go’et-
tiya malaataa dumma dumma gidooppe ubaappe 
lo’’iyawa dooriide sintsaw he malaataa s’alalaa 
go’ettanaw simimettana mala udite.Ooratsa ma-
laatatuwakka kaameeran duuk’k’iide woy misil-
iide payliya udite.

Dooyettowaydan misilatuwa naagetti s’aannayiide 
zaaruwa immussan gindatana mala tamaaratuwa 
mentsetsite. Tamaaratuu zaaruwa immiya wode 
untuttu go’ettiya malaatatuwa lagge k’aalatu-
wa karetsa saleedan s’aafite. Tobbiya wursetsan 
k’ulpe malaatatuwa garsan s’eesettibeennawe 
de’ooppe hint gujjite.Tamaaratuwanna giddiide 
malaatatuwa birad’d’iya pidolatuwanna zaaretsite.

Tamaaratuu k’ulpe malaatatuwa birad’d’iya pidol-
atuwanna bessana dadayana gakkanaassi tobbiya 
zaaretsite.

Timirtiya laa’’a: 

Nibaabiya itta

Aac’a k’uma keetsan gakkobaa

Shaakuwa itta

Astamaariyanto: 
Nibaabiya nabbanaappe kasiyan ,

 ♦ Kamaaratuu Aac’aw malaataa suntsaa immana 
mala udite,

 ♦ Kaalliyawanta nibaabiya garsan genc’i s’eelet-
tanna koshshiya malaatatuwa lagge k’aalatuwa

saleedan s’aafiide malaataanne giddo k’ofaa 
akeekissite,

K’uma keetsa, gaketaa, soo asaa, teefaa, laas’aa, 
ataalluwa, eenussaa, lastikiya, mayzuwa,

meenuwa,laaletsaa, gatiya, koyettussaa, ham-
mashuwa, dooruwa, hallic’c’aa, baattala uttussa,

soolluwa, metuwa,laaletsaa, gatiya, koyettussaa, 
hammashuwa, dooruwa, hallic’c’aa, baattala

uttussa, soolluwa,ashuwa,, maadettussaa, akeekus-
saa, k’iik’iliya, kokkaa, santsaa,

  dinnichchiya, booraa, dorsaa, zo’o wos’iya, 
daabbuwa, otoretti odussaa, akeekissuwa

dawutariya, biiriya, biiraa, pantaa, siraataa, 
palumaa,

 ♦ Nibaabiya nabbabiidde T.M.D go’ettussaanne 
k’ofaa naagetti kaallana mala tamaaratuwa 
k’ofissite,

 ♦ Nibaabiya laa’’u kaalla tamaaratuwaw nab-
babowaappe guyye eeno giya tamaaratuwa 
nibaabiyappe wossanetta baggaa nabbabana 
mala udite.

Dooyissuwa itta
Astamaariyanto: Nibaabiya baasuwan ooshaanne 
zaaruu hanana haniya gishshaw tamaaratuwa 
akeekissiide giigotetssaa oochchite. Tamaaratuu 
oochchiyawe de’ooppe kaac’aa immite. Dooyet-
towaydan zaaruwa oochchanaappe kasiyan itti itti 
ooshay T.M.D tamaaratuwaw odite.

Dooyissuwa zaaratuwa:
1. Koyro gallassi

2. Aawuwanna,aattinnanne teefa michchattinna

3. Meena

4. K’umaa suntsatuwa  ubbaa erennawaa gidussaa

5. Mokizaa s’eesiide biletsaa ooshussaa

Nibaabiya heezza: 
Aac’a kuma keetsan gakkobaa

Shaakuwa laa’’a

Nibaabii koyro nibaabiya kaalliya shaakuwa gidi-
yawa tamaaratuu erana mala udite,

Koyrottiidde koyro shaakuwan tamaarisseedda 
malaatatuwa zaaretsite, itti woy laa’’u tamaaratuu 
koyro nibaabiya kofaa k’antsan kifile laggetsatu-
waw zaaretsana mala udite.

Shaakuwa laa’’uwa nibaabiya garsan genc’uwa 
koshshiya kaalliya k’aalatuwa saleedaa bollan 
s’aafowaappe guyyen malaatatuwa besussan giddo 
k’ofaa bollan tobbiya udite.

Muussaa, ushussaa, unguwa, heetetsaa, daras-
ayniya, kawuwa, c’igussaa, c’iguwa d’ayussaa, 
geliyawa, giiraa, oosanchatuwa, dirguwa, timiete 
keetsa, hospitaaliya, ogiya, oosussaa, dandayuwa, 
dandayuwa d’ayuwa, naak’ussaa, zaaruwa, gara-
metussaa, duuk’etsaa, ooratsaa, galatuwa

Ha’’i nibaabii koyrotti giigo baasuwan laa’’u kaal-
la tamaaratuwaw nabbabite.

Dooyissuwa itta: 
K’ofaa s’aas’i waas’uwa

Eeno giya tamaaratuu nibaabiyappe akeekeed-
dawaa barentu doonan k’aamissi kifile laggetsatu-
waw odana mala udite.

Nibaabiya garsan de’iya c’ora k’aalatuu T.M.D 
garsan koshshikkino. Tamaaratuwa mali-be’uwa 
hawaappe s’adenna shiik’eedda leemisuwanna 
matattooppe lo’’a matattennan d’ayooppe  kaalli-
yawa T.M.D akeekissiide tamaaratuu shiri ma-
li-be’ana mala mentsetsite.

Nibaabiya k’ofay s’aas’i waas’iya wode

Itti gaallay Aac’i aawuwanna, aattinnanne mich-
chattinna k’uma keetsa beedda. K’uma keetsa 
geliya wode awu koyro wodiya. K’uma keetsa sir-
aatatuwa erenna. Be’eedda yewuwan malaletteed-
da. Aawuu k’uma keetsa sraatatuwanne haasayatu-
wa tamaarisseedda. Aawuu poc’ashuwa, aatta 
hallic’c’aa, Aac’inne michchatta k’assi k’iik’k’ili-
ya kiitti meeddino. Aawuunne aatta biiraa usheedi-
no. Aac’inne michchatta pantaa usheedino. Aawuu 
ayaa yewuwawkka shaluwa c’iggiidde darasayni-

ya ooshay koshee giide odeedda. Darasayniya 
ooshussay kawuu koshshiya giiraa demmana mala 
maaddee giide aawuu odeedda. Kawuu giiraappe 
shiishsheedda shaluwa dirguwa c’igganaw, ogi-
ya, hospitaalatuwanne malatiyawanta ootsanaw 
maadettee. Aac’I tamaareedda ooratsa timirtiyan 
nashetteedda. Tmaareeddawa kifile laggetsatuwaw 
gishanaw darii koyyeedda.

Dooyissuwa laa’’a
 ♦ Dooyissatuwa zaaranaappe kasiyan tamaaratu-

wanna gidiide laa’’u nabaabatuwan genc’uu 
imetteedda malaatatuwa zaaretsite,

 ♦ Dooyissuwa ittuwa garsan udetteedda dooyaa 
itti kaalla gujjite,

 ♦ Dooyettowaydan itti itti ooshay tamaaratu-
waw T.M.D nabbabiide tamaaratuu k’ofaa 
akeekowaa d’iishite,

 ♦ Geluwan s’eesetteedda malaatatuwa go’ettiide 
tamaaratuu minni gindatana mala mentsetsite,

 ♦ Tmaaratuu zaaruwa immiya wode naagetti 
kaalliide ooratsa malaatatuwanne T.M.D go’et-
tussaa karetsa saleedan s’aafiide tobbiyappe 
guyyiyan tamaaratuwanna haasayite.

Dooyissuwa laa’’uwa zaaratuwa
C’ugaa oosuu:  Aac’i k’uma keetsan tamaareedda 
ooratsa timirtatuwa shaakuwa.

K’oppobay: Tamaaratuu nibaabiyappe tamaareed-
dawa gishettiide barentu giddon tamaarana mala 
maaddanaassa.

 ♦ Koyruwan laa’’u nibaabatuwa garsan genc’uu 
imetteedda malaatatuwa tamaaratuwanna 
gidiide zaaretsite,

 ♦ C’ugaa oosuwa tamaaratuwaw T.M.D akeeki-
ssite,

 ♦ Kifiliya c’oratetsaydan tamaaratuwa laa’’u woy 
heezzu c’ugan shaakkiide izzuwa med’d’i uttana 
mala udite,

 ♦ C’ugatoo itti kaaletsiyawa diorite,

 ♦ Tamaaratuwa c’ugan shaakkiya wode mino 
tamaaratuwa harantunna uduwa akeekite,

 ♦ C’ugaa oosuwaw 5 ppe 10 dak’iik’aa immite,

 ♦ Yuuyyi yuuyyi c’ugaa oosuwa kaalliide koshshi-

ya giigissuwanne maaduwa udite.

Naagettiya zaaratuu kaalliyawanta 
oyk’iino:-

 ♦ Meenuu ayento,

 ♦ K’uma keetsa garsan kushiya bak’aa biletsaa,

 ♦ Meenuwan paatetteedda k’umatuwa biletsaa 
ooshussay dandayettiyawa,

 ♦ K’uma keetsa haasayatuu:leemisuwa “Ayaa 
kiitetto”, “Ayaa goytee”, zo’o wos’iya, hallic’aa, 
gatiya 

 ♦ K’uma keetsa garsan gatiyan palumetettenna-
wa,

 ♦ K’umaa kiittanaappe kasiyan gatiya meenu-
wappe s’eellana dandayettiyawa,

 ♦ Mokizetuwan ufayettooppe immettiya barsuwa,

 ♦ Darasayniya ayatetsaanne koshshiya gaasuwa.

Dooyissuwa oyda
Dooyetteedda k’uma keetsa haasayatuwa

 ♦ Ayaa kiitettoo ?

 ♦ Ayaa goytee ?

 ♦ Itti hallic’aa itti zo’o wos’iya

 ♦ Laa’’u biiraanne laa’’u pantaa

 ♦ Gatii aappunee ?

Dooyissuwa oyda: Diraamaa
K’oppobaa: Tamaaratuu nibaabiya zaaretsana mala 
udanawnne nibaabii darii gelibeenna tamaaratuwa 
gelana mala udanaw ubbakka nibaabiyappe tama-
areedda ooratsa malaatatuwa oosuwan peeshshi 
go’ettana mala kaac’ med’d’anaassa.

 ♦ Koyruwan nibaabiya garsan s’eegetteedda ma-
laatuwa tamaaratuwanna gidiide zaaretsite,

 ♦ “Pas’a” nne “Pas’atetsaa” malaatatuwa dumma-
tetsaa oosuwan bessite,

 ♦ Pas’a muussaa wogay ayento akeekissite, dum-
ma dumma k’umatuwa suure keenaa, koshshi-
ya saatiyan muussaa,

 ♦ K’umaa malaataa suntsatuwa zaaretsite,

 ♦ Kaassaa k’ofa k’antsan akeekissite,

 ♦ Koyrotti giigeeddawaydan Toroojjonne Ageno 
gidiide kaassaa T.M.D tamaaratuwaw shi-
ishshite,

 ♦ Laa’’u eeno giya tamaaratuwa dooriide kaassaa 
shiishshana mala mentsetsite,

 ♦ Tamaaratuu kaallan kaallan kesiide kaassaappe 
ayaa tamaareeddinonto akeekissana mala udite,

 ♦ Tamaaratuu go’etteedda ooratsa malaatatuu 
de’ooppe kifile giddon tobbettite.

Dooyissuwa itta
 ♦ Misiliya s’annayanaw tamaaratuwaw ichcheshu 

dak’iik’atuwa immite,

 ♦ Tamaaratuu misiliyappe ayaa tamaareeddinon-
to billi odana mala mentsetsite,

 ♦ Ooshatuwa T.M.D tamaaratuwaw shiishshiide 
tamaaratuu zaaruwan mino gindatuwa udana 
mala mentsetsite.

Zaaratuwa
1. Lee’uu

2. Orduu

3. Keenaappe guutsa woy bolla gideedda 
dees’otetsaa, s’ap’uwa/wolk’aa gutsatetsaa, zaari 
zaari hargiyan oyk’ettussaa, k’ara laytsaa detsat-
uwa udana koshshishin dandayannan d’ayus-
saa,

4. K’umatuwa laammi laammiidinne haniya 
k’umatuwa muussaa,

5. Ayfa-ayfatu s’alalay nu bollaw koshshiya ubbaa 
immana dandayenna koshshaw.

Timirtiya oyda: 

Malaatatuwa paatetsaa
Kaalodaa: Shempuwa garsan waanna waanna ma-
laatatuwa paattite.

 

      
 K’umaa Golliya  Ushshaa Dooruwa

Pastaa Lasilaassaa Lee’uwa Orduwa

Ayfa-ayfiya Kitifuwa Poc’ashuwa Wos’iya

SHEMPUWA HOSPUNA

GINAA SHAAKUWA

Ha shempuwappe naagettiya     
  muurutatuwa

Tamaaratuu haniya ginatuwa k’onc’issiino.

Shempuwa hospunuwa timirtiya ungowaappe 
guyyiyan tamaaratuu kaalliyawanta udana danday-
iino

 » Ginaa oochchiino,

 » Ginaa k’onc’issiino,

 » Ginaa k’onc’issatuwa go’ettussaa doommii-
no,

 » Ginaa k’onc’issatuwa go’ettiide barentu heer-
aa k’onc’issiino,

 » Barentu heeran beettiya waanna waan-
na sohatuwanne untuttu beettiya sohuwa 
k’onc’issiino.

K’ulpe malaatatuwa: Ooshaa malaatatuu (hayya-
naa, hak’an, hak’anna, …) ginaa k’onc’issiya 
malaatatuu (Zik’k’i giide, ushechchanna, d’ok’k’u 
giide, haddirsakko simmoode h.h.m), untuttu 
heeran de’iya waanna waanna sohuwa suntsatu-
wa,h.h.m

Koshshiya markaa miishshatuwa

Katamaa woy untuttu heera kartaa, katamaa woy 
itti heera misilatuwa.

Huup’e kaaraa billi 
odussaa

                  Shaakuwa

“Shaakuwa” kochchiya malaataa lagge dawuroot-
suwa k’aalay d’ayooppe T.M.D malaatatuu ittuwa 
gidiyawa akeekissite,

Dawurootsuunne T.M.D dumma dumma gidiyawa 
itti itti kalla mise dawurootsuwa k’aalatuu ge-
luwadan dumma dumma malaatatuwa go’ettana 
koshshana dandayiyawa oosuwan bessite.

Leemisuwa:-
Ginaa shaakussaa (misiliya bolla beettiya ma-
laataa)

Walaketetteedda yewatuwa shaakussaa (dooyetta 
shaakuwa malaataa)

Itti asaa oonatetsaa shaakussaa (eruwa malaataa)

Geluwa
Shempuwa k’ulpe malaatatuwa hinte de’iya soyay 
hak’an de’into tamaaratuwa akeekissite,

Tamaaratuu hinte leemisuwa kaalliide hak’an 
de’inonto akeekissana mala mentsetsit.

Tamaaratuu go’ettiya ginaa k’onc’issuwa ma-
laatatuwa saleedan s’aafite.

Tamaaratuu k’ulpe malaatatuwa birad’d’iya pidol-
atuwanna bessuwa dandayana gakkanaw tobbiya 
zaaretsite,

Nu heeraa giya nibaabiya nabbabanaappe kasiyan 
kaalliya k’aalatuwaw lagge malaatatuwanne giddo 
k’ofatuwa tamaaratuwaw k’onc’e udite.

Heeraa, Addisaabappe,ec’a, sints bagga, giddu-
wakko, aspaltiya, ogiya, haddirsanne ushechcha, 
bagga, gakkanaw, shaafaa, -ppe, gakkiyawe, 
zawaa, lee’uwa, garsa gidduwa, zokko, maaduwa,  
aakuwa, un’’aa, zal’’iya keetsaa, hins’aa, de’ii-
no, ginaa, bankiya, miyyiya, c’aammaa suuk’iya, 
uteeliya, gidduwan, kiristaaniya golliya, itti s’eetu 

meetiriya, garsa geliide, galal’’uwa, dembaa, guli-
tiya, aakime keetsa, zik’k’i giide, k’ork’oruwa.

Nibaabiya nabbabiya wode tamaaratuu malaatuwa 
go’aw genc’uwa immiide akeeki kaallana mala 
k’ofissite.

Koyrotti giigi yeedda mala baasuwan nibaabiya 
k’assi gi nabbabite,

Eeno giya tamaaratuwa nibaabiya nabbabana mala 
mentsetsite.

Dooyissuwa itta
Tamaratuu kaalliya oosatuwa polana mala udite

1. Nibaabiya garsan imetteedda k’onc’issuwa 
kaalliide yaak’iyawantu, Abbabantunne Ayy-
alantu

golliyanne pas’otetsaa naago keetsaa misiliya gar-
sappe koyyi demmite.

 ♦ Astamaarii zik’k’i giide, d’ok’k’u giide, had-
dirsanna, ushechchanna h.h.m giya ginaa 
k’onc’issatuwa go’ettiide tamaaratuwa koshshaa 
maaddite.

 ♦ Tamaaratuu ooshetteedda sohuwa demmiya 
wode birad’d’iyan s’orsiide gdennashin suure 
ginaa k’onc’issatuwa go’ettiide odana mala 
oochchite.

2. Tamaaratuwa laa’’uwa laa’’uwa udiide wotsite,

 ♦ Barentu heeraabaa markaa laamerettana mala 
udite,

 ♦ Laa’’u tamaaratuukka imetteedda markan 
baasettiide barentu laggetsatuwa heeraabaa 
misiliyan bessana mala udite (hawaa udanaw 
misiliya eraa koshshay uk’a gidenna

kiristaaniya/woosa keetsaw 

(+), bankiyaw (s), ogatuwaw 

(=) h.h.m go’attana dandayiino.

Waanna yewuu untuttu go’ettowe markaa baasu-
wan gidiyaw,

 ♦ Misiliya markaa immeedda tamaarii be’ana-
na malanne markaynne misilii woysa keena 
matatetsaanna de’iinonto pirdaa immana mala 
udite.

Dooyissuwa laa’’a
1. Sintsa, gidduwa, haddirsa ushecha, bagga, lee’o 

giddaa gidduwa, zokkuwa, aakuwa, un’’aa, 
ginaa, haddirsawa, ushechcha bagga, miyyi-
ya, gidduwan, itti s’eeta meetiriya, geli akkiide 
zik’k’i giide.

2. Hara tamaaratuu gindatana mala s’eesettiya 
sohuwa ubbaykka tamaaratuu eriyawa gidii-
nonto doorettee. Leemisuwa: Bankatuwa, geyaa 
sohuwa, goynna sohuwa, timirte keetsatuwa 
h.h.m. Itti tamaarii itti sohuwa hak’an beettinto 
akeekissowaappe guyye giigissuwa k’ofay de’iya 
tamaaratuu k’ofaa immana mala woy markaa 
giigissi shiishshana mala udite.

Timirtiya laa’’a

Ginaa ooshechchuwa
Ubba tamaaratuukka Darotanne Utaala gidiide 
k’aalaa zaaretsetsuwa/doonashuwa dooyana mala 
udite.

Dooyissuwa itta
Taamaaratuu dooyuwappe gidiya eraa demmana 
mala d’iishowaappe guyye k’aalaa zaaretsetsuwa/
doonashuwa garsan s’eesetteedda ginaa k’onc’is-
suwa k’ofaa k’ashuwa giddon go’ettana mala 
mentsetsite.

Timirtiya heezza: 

Malaatatuwa paatetsaa
Ha shempuwa garsan go’an peesheedda malaatatu-
wa garsappe ichcheshuwa doori paatussaa.

Bolla D’ok’k’u giide Ushechchanna Mata

 

   

Miyyiya Haakuwa Gallassa Haddirsa

 

  

Ginaa Sitta/Sintsa Haddirsanna Shaafaa  
/Ginaa shaakuwaa  

SHEMPUWA UDDPPUNA

TIRAAFIKIYA SEERATUWA

Ha shempuwa timirtiyappe   
  naagettiya muurutatuwa

Tamaaratuu tirafikya seeratuwabaanne barenta 
k’ohaappe naaganaw dandayissiya ogiya akeeki-
ssiino.

Shempuwa udduppunuwa timirtiya ungowaappe 
guyyiyan tamaaratuu kaalliyawanta ootsana dan-
dayiino.

 » Tiraafikiya malaatatuwa k’onc’issiino,

 » Tiraafikiya seeratuwa lagge/mata korantiya 
k’alamatuwanna dabboyi k’onc’issiino,

 » Tiraafikiya siraatatuwa kifile giddon 
diraamaa ogiyan bessiino,

 » Tiraafikiya seeratuwa naagussaa go’aa 
akeekissiino,

 » Tiraafikiya naagennan atussay ahiya k’ohaa 
akeekissiino.

K’ulpe malaatatuwa: 
Tiraafikiya k’alamatuwa (Zo’uwa, galal’’uwa, cil-
iluwa), zaraaraa, tiraafike polisiya, sadiya k’ohaa, 
yuuyyiyawanta h.h.m.

Koshshiya markaa miishshatuwa

C’ililuwa, galal’’onne zo’o kardatuwa, tirafikiya 
k’ohaa bessiya pilmatuwa woy pootogiraafatuwa

Timirtiya itta: 

Dooyissuwa itta
Astamaariyanto: Ha dooyissuwa k’oppobay shem-
puwa k’ulpe malaatatuwa erissanaassa gidiyawa 
akeekissite.

Dooyettowaydan misilatuwa naagetti s’annayiide 
zaaruwa imussan gindatana mala tamaaratuwa 
mentsetsite. Tamaaratuu zaaruwa immiya wode 
untuttu go’ettiya malaatatuwa lagge k’aalatuwa 
saleedan s’aafite. Toobiyya wursetsan k’ulpe 
malaatatuwa garsappe s’eesettibeennawe de’ooppe 
hinteni paatetsan gujjite. Tamaaratuwanna gidiide 
malaatatuwa birad’d’iya pidolatuwanna gujjite.

Tamaaratuu k’ulpe malaatatuwa birad’d’iya pi-
dolatuwanna bessi dandayana gakkanaw tobbiya 
zaaretsite.

Nibaabiya
Nibaabiya nabbabanaappe kasiyan

 ♦ K’ulpe malaatatuwa zaaretsite,

 ♦ Kaalliya k’aalatuwa lagge malaatatuwa tama-
aratuwa bessite, giddo k’ofaakka akeekissite,

Tiraafikiya, mak’k’uwa, abbuwa, tiraafikiya polisi-
ya, tiraafikiya k’ohaa, bollaa pac’aa, nibiretiya/
miishshaa, kundetsaa, yuushshiyawa, yuuyuwa, 
med’etussaa, ogiya haddirsaa,ogiya ushechchaa, 
naaguwa, ogiya kantsuwa, zaraaraa, zo’o s’ompi-
ya, galal’’o s’ompiya, c’ililo s’ompiya, uk’attenna-
wa, dandayaa pac’atetsaa, baattaluwa,

 ♦ Nibaabiya koyrottiide giigo baasuwan nab-
babite,

 ♦ Eeno giya tamaaratuu kaallan kaallan dendiide 
nibaabiya bagga kifiliya nabbabana mala ment-
setsite,

 ♦ Nibaabiya ayfe k’ofaa T.M.D akeekissite.

Dooyissuwa itta: 
K’ofaa s’aas’i waas’uwa

Nibaabiya ayfe k’ofay barentu doonan kifile lag-
getsatuwa akeekissana mala tamaaratuwa mant-

setsite. Tamaaratuu k’ofaa dumma dumma ogiyan 
shiishshanaw dadayiya gishshaw dummatetsaa si-
tiyaydan/dogaydan paydoppite. Kaalliya leemisu-
wa go’ettiide tamaaratuwa mali-be’uwappe guyye 
T.M.D shiishshite.

Gallassan gallassan c’ora asatuu tiraafikiya k’ohan 
hayk’iino., c’ora asatuukka bollaa pac’a gidiino, 
daro nibiretii/miishshay kundee. Gedanchatuunne 
yuushshiyawantu tiraafikiya seeratuwa naaginon-
to hawe med’ettenna. Tiraafikiya k’ohay nuuna 
gakkenna mala kaalliyawanta udana koshsheetto. 
Nu gediyan biya wode ogiya haddirsa bagga oyk’i 
hamettussaa, odiya kantsiidde koyron haddir-
sanne ushehchcha s’eelussaa, zaraaray de’iyasan 
s’alalaa kantsussaa, zo’u poo’iya wode eek’ussaa, 
galal’uwa poo’iya wode giigettussaa, cililuwa 
poo’iya wode k’aas’s’ussaa, yuuyiwantu ogiya 
bolla kaassaa agussaa, uk’attennawantunne dan-
dayuu pac’c’o yuushshiyawantu de’iya gishshaw 
naagettussaanne nu c’aanetto maakinay tiraafikiya 
seeraa naagennawa gidooppe naagettana mala 
erississuwa, tiraafikiya polisatuwaw erissuwa woy 
wod’d’ana koshshee.

Dooyissuwa laa’’uwa zaaratuwa
1. Yaak’iywa abbuwa,

2. Gallassan gallassan,

3. Gedanchatuunne yuushshiyawantu tiraafiiya 
seeratuwa naaguwa d’ayussaa,

4. Hayk’uwa, bolla pac’atetsaanne nibiretiya kun-
detsaa.

5. Nuupe sintsanna yiya maakinatuwa ka-
wushshan s’eeluwa dandayana mala,

6. Koyruwan haddirsanne ushechcha s’eellana 
koshshee,

7. Eek’k’a guussaa,

8. Ayaw ? Uk’attennawantunne dandayennan 
yuushshiyawantu de’iya gishshaw,

9. naagettana mala erississuwa, tiraafikiya polisiya 
erissuwa, makinaappe wod’ussaa.

10. Darii guutsa.

Dooyissuwa heezza: Diraamaa
Zo’uwa, galal’’uwanne cililo kardatuwa go’ettiide 
tamaaratuu tiraafikiya seeratuwa kifile garsan 
dooyana mala udite.

 ♦ Kifiliya wuygiyan shookkiyan ogiyanne 
zaraaraa med’d’ino,

 ♦ Nibaabiya darii akeekeedda itti tamaariya 
tiraafikiya polisiya gidana mala udite,

 ♦ Laa’’u tamaaratuu maakinaawa gidi bessana 
mala udite,

 ♦ Hara tamaaratuu k’assi oganchatuwa gidi oot-
sana mala udite,

 ♦ Tamaaratuu dooretta tamaarii bessiya kardiya 
k’alamiya baasuwan k’aas’s’ana mala kiittite,

 ♦ Hanuwa kaalliidde koshshiya giigissatuwanne 
maaduwa udite.

Timirtiya laa’’a: 

Dabbotetsaa k’onc’issuwa malaatatuwa

Dooyissuwa zaaratuwa

1. e   

2. c’    

3. b 

4. f   

5. a

6. 6. d

Timirtiya heezza: 

Yaak’aa
Yaak’aa k’oppobay tamaaratuu tamaareedda 
malaatatuwanne demmeedda timirtatuwa oosuwan 
bessuwa kaac’aa miikkissanaassa gidiyawa akeek-
issite,

Koyron ha’’i gakkanaw go’an peesheedda ma-
laatatuwa zaaretsitenne tamaaratuu malaatatuwa 
yaak’aa garsan go’ettana mala k’opissite,

Tamaaratuu barentu ayfiyan be’eedda woy ayfiya 
markaappe siseedda tiraafikiya k’ohaa yaak’aana 
dandayiino,

Yaak’ay oosuwa oosuwan zempissi akkii shiik’ana 
koshshee,

Yaak’aa kaalliide koshshiya giigissuwanne maadu-
wa udite,

Tamaaratuu barentu yaak’aa itti gallay… giide 
doommana mala mentsetsite.

Timirtiya ichchehsa: 

Malaatatuwa paatetsaa
Malaatatuwa paatetsaa

Tamaaratuwanna gidiide shempuwa garsappe 
demmeedda waanna waanna malaatatuwa paattite:

Leemisuwa

“Polisiya” malaataa paatetsaa
A. Malaataa kushiya k’otsay --------------- da-

koteedda s’orsetsaa birad’d’iya

B. Malaatay med’ettiya sohuu ------------addirsa 
hashiya

C. Malaataa yachchaa ginay ------------ garsaw

D. Malaataa k’aatsay ------------- kareppe garsaw

E. Malaataanna ittppe biya sintsaa k’onc’issatu-
unne bollaa k’aatsatuu    ---------------- biletsa 
hashiya

 

 

Tiraafikiya  polisiy K’alamiya Zo’uwa

Galal’’uwa C’ililuwa 

Siraataa K’ohaa Naagettussaa Hayk’uwa

Zaraaraa

 

 

   



 35 |

TOP’P’IYA MALAATAA DOONAA

Tamaariya tamaarissiya mas’aafaa4tsa Kifiliya

SHEMPUWA TAMMA

NAAGETTUSSAA

Ha shempuwa timirtiyappe   
  naagettiya muurutatuwa

Tamaaratuu k’ohiya yewatuwabaanne hanana ko-
shshiya naagatuwaban kawushsha zoriya immiino.

Shempuwa tammuwa timirtiya ungowaappe guyye 
tamaaratuu kaalliyawanta ootsana dandayiino,

 » K’ohiya yewatu k’onc’issiino,

 » Barenta k’ohiyabaappe wooti naaganento 
k’ofaa immiino,

 » K’ohiya yewatuwa k’onc’issiya malaatatuwa 
birad’d’iya pidolatuwan bessiino.

Shempuwa k’ulpe malaatatuwa erississuwa

Naaguwa, naagettussaa, uk’atennan atussaa, 
k’ohaa, k’ohiya yewatuwabaa, marze yewatuwa, 
kuusiya yewatuwa malaatatuwa (marziya, tamaa, 
golooduwa, …) koyro maaduwa, hospitaaliya, 
pas’otetsaa naago keetsaa, h.h.m.

Koshshiya markaa miishshatuwa

Kuusiya yewatuwa.

Kaaraa erississuwa

 ♦ Naaguu ayaa guussento T.M.D akeekissite,

 ♦ Tamaaratuu barentu son, heeran, timirte 
keetsan, h.h.m udiya naaguwa k’ommatuwanne 
ayaappe naagettiinonto oochchite,

 ♦ Tobbiya wodiyan dandayettowaa keenaa k’ulpe 
malaatatuwa go’ettana mali-be’ite,

 ♦ Tamaaratuu k’ulpe malaatatuwa birad’d’iya 
pidolatuwanna bessana dandayana gakkanaassi 
tobbiya zaaretsite.

S’eelaa nibaabiya
Dooyissuwa itta: 
Misiliya nabbabuwa

Astamaariyanto:Ha dooyissuwa huup’e k’ofay 
shempuwa k’ulpe malaatatuwa erissanaassa gidi-
yawa akeekissite. Dooyettowaydan misilatuwa 
naagetti s’annayiide zaaruwa imussan gindatana 
mala tamaaratuwa mentsetsite.

Misiliyan hinte be’iyawe k’ohaa gatsana danday-
iya yewatuwanne medosay gatsana dandayiya 
k’ohaanne nu akkana bessiya naaguwa k’ommatu-
wa kifile laggatuwaw odana mala mentsetsite.

Misiliyan gelibeenna tamaaratuu eriya hara k’ohaa 
pultatuwa gidanaw dandayiya yewatuu woy medo-
satuu de’ooppe kifiliyaw odana mala mentsetsite.

Tamaaratuu zaaruwa immiya wode untuttu go’etti-
ya malaatatuwa lagge k’aalatuwa karetsa saleedan 
s’aafite. Tobbiya wursetsan k’ulpe malaatatuwa 
garsappe s’eegettibaannawe de’ooppe hinteni 
paatetsan gujjite. Tamaaratuwanna giddiide ma-
laatatuwa birad’d’iya pidolatuwanna gujjite.

Nibaabiya: Naaguwa
Nibaabiya nabbabanaappe kasiyan kaalliya 
k’aalatuwa lagge malaatatuwa tamaaratuwa 
bessite, malaatatuwa giddo k’ofaa bollakka tama-
aratuwanna tobbettite.

De’uwa, oosuwa, tamaariya, heeraa, go’’iya, 
k’ohiya, kohaa, golooduwa, baac’aa, kuussaa, 
miishshatuwa, barakiinaa, sharafaa, guutsa 
shempatuwa bayziyawa, kemiikaaliya, marze 
goggiyabatuwa, guudussaa, korantiya yafaratuwa, 
biratatuwa, shibuwa, k’ork’oruwa, godaa, dirsaa, 
mitettussaa, yabbaa, wombaa, shaafaa, ollaa, soo 

medosatuwa, woraa medosatuwa, gooshettiya 
med’etatuwa, iita, ballaa pac’aa, aakimiyawa, kes-
suwa, kesi-beetuwa, gallassan gallassan, huup’e 
geeshshatetsaa, dooyettibeenna, k’onc’issuwa, 
daruwa, midijjatuwa, sakettussaa, buutettussaa, 
koyrotti,

Koyrottiide giigo baasuwan nibaabiya nabbabite,

Nibaabiya k’ofaa T.M.D akeekissite.

Dooyissuwa itta
Dooyettowaydan tamaaratuu mino gindatiyawa 
gidanaw mali-be’ino.

Ooshatuwa zaaratuwa

1. Ayaa sohuwankka/de’uwa, oosuwanne tamaari-
ya heeratuwa,

2. Gaasuukka itti itti k’ohiya yewatuu nu gallassa 
gallassaa shempuwaw koshshiino,

3. Golooduwa, baac’aa, barakiinaa, sharafaa woy 
guutsa shempatuwa bayziya kemiikaalatuwa, 
k’umaa katsiyawanta, dees’o yewatuwa, koranti-
ya miishshatuwanne yafaratuwa h.h.m…,

4. Golooduwa, baac’aa, korantiya miishshatuwa,

5. Hayk’uwa, bollaa pac’atetsaa, pas’otetsaa k’ohaa, 
aakimiya kessuwa,

6. Nu huup’e geeshshatetsaa naagussaa, nu kush-
iya saamunan meec’ettussaa, goozetsa k’uma-
tuwa shammiya wode wodii aad’d’ibeennawa 
d’iishussaa, nu miya k’umaa geeshshatetsaa 
naagussaa, golle giddoninne karen nu go’ettiya 
miishshatuwa suure go’ettussaa tamaarussaanne 
tamaaro ogiyan go’ettussaa, go’ettowaappe 
guyye bessiya sohuwan wotsussaa, dooyet-
tibeenna goggiya yewatuwa go’ettanaappe 
kasiyan untuttu ayatetsaa bollanna de’iya 
goossaappe k’onc’issuwa nabbabiide woy yelo 
asatuwanne bayra ishatuwa/michchatuwa 
oochchiide d’iishussaa, yewatuwa nu doonaak-
ko shiishshena mala naagettussaa,  ho’’o katsiya 
miishshatuwa woy midijjatuwa sintsan naagetti 
k’aas’s’ussaa, soo garsaninne sooppe karenna 
k’aas’s’iya wode koshshiya naaguwa udussaa, 
leemisuwa; tiraafikiya seeratuwa naagussaa, 
ogiya ushechcha haddirsa oyki hamettussaa, 
kundana dandayiya yewatuwappe haakussaa, 
iita soonne woraa medosatuwappe haakussaa, 
ayaa sohatuwaninne wod’d’a “naagettite” giya 
erissatuwa bonchchussaa,

7. K’haappe geeyyussaa, pas’a shempuwa, kessuwa 
ashshuwa,

8. Metuu gakkanaappe kasiyan tek’ettussaa.

Dooyissuwa laa’’a
Ha shempuwa garsan ha detsay gakkanaw imet-
teedda malaatatuwa zaaretsite,

Nibaabiya baaso udiide tamaaratuu kaallan kaal-
lan kesi barentu sooninne barentu heeran k’ohaa 
gatsana dandayiya yewatuwanne akkana bessiya 
naaguwa kifile laggatuwaw odana mala udite,

Tamaaratuu ooratsa malaatatuwa woy k’ofaa 
k’ashatuwa go’ettooppe karetsa saleedan s’aafiide 
gidini tamaaratuwanna tobbettite.

Timirtiya heezza

Malaatatuwa paatetsaa

Leemisuwa: 
Naagettussaa

“Naagettussaa” malaataa iseetatuwa 
paatetsaa
A. Malaataa kushiya k’otsay ---------------- ፐ

B. b.Malaatay med’ettiya sohuu ---------- tiran 
sintsa bagganna

C. c’. Malaataa yachchaa ginay -------- haddirsak-
konne ushechchakko

D. d. Malaataa k’aatsay ----------------- izzuwa

E. e. Malaataanna ittppe biya sintsaa k’onc’issat-
uunne bollaa k’aatsatuu    ------------ d’ok’k’u 
ga hashiya, as’s’a sintsaa

Naagettussaa K’ohaa Hospitaaliya Silatiya

 

  

  P’as’otetssaa Korantiya Tamaa

SHEMPUWA TAMMANNE ITTA

YEWATUWA O OSUWA

Ha shempuwa timirtiyappe   
  naagettiya muurutatuwa

Tamaaratuu go’ettiyanne untuttu yuushshuwan 
de’iya miishshatuwa oosetteedda yewatuwanne 
go’aa k’onc’issiino. 

Shempuwa tammanne ittuwa timirtiya un-
gowaappe guyyiyan tamaaratuu kaalliyawanta 
ootsana dandayiino,

 » Gamma miishshatuwa untuttu muurutaa 
gideedda miishshawanna dabboyi akeeki-
ssiino,

 » Dumma dumma miishshatuu oosetteedda 
gamma miishshatuwaban tobbettiino,

 » Dumma dumma miishshatuwa ootsanaw 
maaddiya gamma miishshatuwa malaatatu-
wa birad’d’iya pidoliyan bessiino.

Shempuwa k’ulpe malaatatuwa erississuwa

Yewatuwa suntstuu (Womboraa, biiriya, irsaasiya, 
mas’aafaa,…), untuttu oosetto gamma miishshatu-
wa (mitsaa, shookuwa, birataa, pilastikiya,…) 
go’aa ( s’aaanaw, uttanaw,…)…

Koshshiya markaa miishshatuwa
Dumma dumma miishshatuwa ootsanaw maaddiya 
yewatuu bessinduwa, birataa, mitsaa, puuttuwa, 
shookuwa, pilastikiya, h.h.m nne dumma dumma 
miishshatuwanne he miishshatuwa misilatuwa

Timirtiya itta

Dooyissuwa itta:Tamaaratuu oyk’eedda yewatu-
wappe ittuwa doorana mala udiide kaalliya oos-
hatuwa tamaaratuwa T.M.D akeekissowaappe 

simmi tamaaratuu dooreedda yewuwa baasuwan 
T.M.D zaarana mala mentsetsite.

1. Untuttu ouk’o yewuu aye ?

2. Untuttu oyk’o yewuu oosettowe ayaappee ?

3. Untuttu oyk’o yewuu ayaw maaddii ?

Tamaaratuu zaaruwa immiya wode go’etto ooratsa 
malaatatuwa saleedan s’aafiide tamaaratuwanna 
tobbettite.

Timirtiya laa’’a

Nabbabuwabaa: Ha dooyissuwa huup’e k’ofay 
shempuwa k’ulpe malaatatuwa erississanaassa 
gidiyawa akeekissite. Dooyettowaydan misilatuwa 
naagetti s’annayiide zaaruwa immuwan gindatana 
mala tamaaratuwa mentsetsite.

Tamaaratuu g’oetteedda malaatatuwa karetsa 
saleedan s’aafinne tobbiya wursetsan tamaaratu-
wanna tobbettite.

Nibaabiya: C’iishshaa utuwa
Nibaabiya nabbabanaappe kasiyan nibaabiya gar-
sappe dooretteeddanne dumma genc’uwa koyyiya 
kaalliya malaatatuwa erississite, giddo k’ofaakka 
billi odite.

Kawuwa, kawuwa keetsa, pengiya, malaliya, bon-
chchuwa, shakilaa, c’iishshaa utuwa, goshshaa, 
biittaa, kad’uwa, shaatettussaa, is’issuwa, sokondi-
ya, garamettussaa, oonatetsaa, era d’ayussaa, 
hank’uwa, dapparussaa, nibiretiya, na’aa naa 
c’iguwa, shakilaa med’d’iyawaa, c’annak’ettussaa, 
tuggu guussaa, liilliya, yiluwa, laalussaa,

Koyruwan giigo baasuwan nibaabiya nabbabiya 
wode T.M.D go’ettiyawa naagetti s’eellana ma-
lanne oyk’ettiya ooshatuwa zaaranaw giigana 
mala tamaaratuwa k’ofissite.

Dooyissuwa itta:Dooyettowaydan ha dooyissuwa 
waanna genc’uu malaatatuwa go’ettussaana gidi-
yawa akkeekissite.

Dooyissuwa zaaratuwa
1. Biittaappe

2. Oosettowe biittaappe gidiyawaa erennan d’ay-
ussaa

3. C’iishshaa utuu med’ettowe biittaappe gido 
gishshaw

4. Kawuwa naatta liilliya yedersishin erennan 
yed’d’awnoshin me’erettiishuwa. Me’’o gishshaw 
yilotaanoshin shuchchan k’os’ereetsa biitaa 
udaaddu

5. Oosettowe biittaappe gidiyawa

Timrtiya heezza

Ooshaa ooshussaanne zaarussaa

Ooshaanne zaaruwa dooyuwa doommanaappe 
kasiyan kaalliya malaatatuwa erississite, ayatetsaa 
billite.

S’arp’eezaa, mitsaa, wark’ataa, shookuwa, 
shuraabiya, puuttuwa, ta c’aammay, galbaa, midu-
wa, pilastikiya, womboraa, birataa, ank’ashabaa 
shiishshiya korojuwa, maldaayyiya, lochchaa, 
golaa

Koyruwan dooyettowaydan ooshaanne zaaru-
wa hinte s’alali laa’’u asaydan gidi tamaaratuwa 
bessite, Kaalliide itti mino tamaariya dooriide 
ooshaanne zaaruwa gujjite. Wursetsan tamaaratuu 
laa’uwa laa’’uwa gidiide kaallan kaallan kifiliya 
sintsa kesi bessana mala udite.

Tamaaratuu gidiya akeekaa demmana gakkanaw 
dooyuwa kaallite.

Dooyissuwa ittuwa zaaratuwa
Maaddiya miishshatuu: Mitsaa, shookuwa, puut-
tuwa, galbaa, pilastikiya, birataa, maldaayyiya, 
golaa

Dooyissuwa laa’’a
Tamaaratuwa waatsan waatsan  shaakkiide dooy-
issuwa ittuwa garsan dooyeedda ooshaa ooshus-
saanne zaarussaa baaso udiide oyk’eedda yewatuu 
ayaappe oosetteeddinonto ooshettana mala udite. 
Yuuyyi yuuyi dooyuwa kaallite, dooyuwa wurset-
san lo’’o leemisuwa gidanaw dandayiya waatsatu-
wa kifiliya sintsan eek’k’iide ooshaanne zaaruwa 
beessana mala udite.

Timirtiya heezza

Zaraa karetsa saleedan misilinne mela sohatuwan 
kumiya malaatatuwa tamaaratuwa oochchi ooch-
chi kuntsite.

Miishshatuwa/
Massaratuwa 

Ootsanaw maaddiya yewatuwa 

Mitsaa Puuttuwa Birataa Pilastikiya Biittaa Shookuwa Galbaa Golaa

C’urk’ayniya X

Sak’k’iya X
Gaabiya X
Kaltaa X
Jarkaaniya X
Bashiya X

Morge mitsaa X
Maarashaa X
Jabinaa X
Wark’ataa X



| 40

TOP’P’IYA MALAATAA DOONAA

4tsa KifiliyaTamaariya tamaarissiya mas’aafaa

Timirtiya oyda

Malaatatuwa paatetsaa
Kaalodaa: Tamaaratuwanna gidiide shempuwa 
garsan s’eesetteedda waanna waanna malaatatuwa 
paattite. 

Leemisuwa: Haggaazuwa
“Haggaazuwa” malaataa paatetsaa

A. Malaataa kushiya k’otsay ------------ ገ

B. b.Malaatay med’ettiya sohuu --------- k’ommo 
nu bollaa kifilatuwappe sintsanna

C. Malaataa yachchaa ginay ---------- bollaw

D. Malaataa k’aatsay ---------------- garsawnne 
karew

E. Malaataanna ittppe biya sintsaa k’onc’issatu-
unne bollaa k’aatsatuu ----------- k’onc’e/yeda

 

  

Birataa Puuttuwa Biittaa

Pilastikiya Mitsaa C’iishshaa

SHEMPUWA TAMMANNE LAA’’A

BARENA K’ONC’ISSUWA

Ha shempuwa timirtiyappe   
  naagettiya muurutatuwa

Tamaaratuu oonatetsaa k’onc’issiino.

Shempuwa tammanne laa’’uwa timirtiya un-
gowaappe guyye tamaaratuu kaalliyawanta ootsa-
na dandayiino,

 » Barentu shempuwa taarikiya odiino,

 » Harantu shempuwa taarikiya akeekissiino,

 » Aad’d’a peeshshatuwa bessiya maalaatatuwa 
akeekissiino.

Shempuwa k’ulpe malaatatuwa erississuwa

Sohuwa suntsatuwa, Aad’d’a peeshshatuwa, M.L, 
paydatuwa, ta yelottowe, ta dic’c’owe, ta laytsay, 
h.h.m…

Koshshiya markaa miishshatuwa

Aad’d’a peeshshatuwa bessiya malaatatuwa bessi-
ya pootoogiraafatuwa /misilatuwa

Timirtiya itta

Dooyissuwa itta: Hinte shempua taarikiya (tumu-
wa woy med’uwa gidana dandayee) woy kument-
sa suntsaa, yeleta laytsaanne sohuwa, yela asatuwa 
guyye taarikiya, na’atetsaa hanotaa, timirtiya 
hanotaa, shempuwa ollatuwa woy gaketatuwa, 
h.h.m…,

Taarikii tamaaratuu kaalliya ooshatuwa zaarana 
dandayana mala haniide minnana koshshee.

1. Astaamaariyantuu bare taarikiya doommowe 
ayaappee ?

2. Untu yaak’aa giddon genc’uu imetteedda ye-
watuu ayaa aye ?

3. Untu taarikiya garsan go’etetta peeshshuu ayaa 
k’ommee ?

4. Bare taarikiya yaak’iya wode aad’d’owaa gidiya-
wa bessanaw go’etto malaatatuu ayaa aye ?

5. Untu taarikiya giddon pac’c’eedda yewuu 
de’ooppe akeekissite.

Dooyissuwa laa’’a: Tamaaratuwa laa’’uwa 
laa’’uwa udi shaakkiide be’o leemisuwa baasuwan 
barentu shempuwa taarikiya yaak’i dooyana mala 
udite. Kaalliya kifile wodatuwan kifiliya sintsan 
eek’k’iide barentu taarikiya odana mala ooshettiya 
gishshaw loytsi dooyana mala mentsetsite. Dooyu-
wa unguwa wode kifile laggetsatuwa sintsan 
kaalliya ooshatuwa zaaranaadan udite

1. Ne laggiya yaak’uu woysee ?

2. Hinte shiik’uwa giigissana mala ayaa zoriitee?

Timirtiya laa’’a

Nibaabiya: D/r Andiriwu Postere (Tumuwa taari-
kiya)

D/r Postere malaataa suntsaa

Nibaabiya nabbabanaappe kasiyan kaalliya ma-
laatatuwa tamaaratuwa bessite.

Postera, Amerkaa, Alabaama, ayssuwan, Afir-
kaa-Amerkaa, kasharaa, maydiniya, maydiniya 
kessuwa, guyye attowa, katamaa, maajiraate 
gattiriya, paac’iya, laa’entso detsaa t/keetsa, 
michegaane, bootsatuwa, kaac’aa, akumuwa, 
yimpanchchaa, zal’’iya, hiillanchchaa, kollojji-
ya, yedaa timirtiya, Gilawdeete digiriya, Afirkan, 
dumma koshsha naanatuwa, yuuniverisitiya, dum-
ma koshshaa timirtiya, mastireetiya, misooniya, 
malatiya, polussaa, kiristaaniya, dirjitiya essuwa, 
k’oppobaa,

Dooyissuwa itta: Tamaaratuu taariiya odana mala 
oochchanaappe kasiyan 

 ♦ Malaatatuwa itti kaalla zaaretsite

 ♦ Taarikiya T.M.D akeekissite.

Tamaaratuu taarikiya dumma dumma ogatuwan 
shiishshana dandayiino. Gidintonne kaalliya 
ywatuwa gelissana koshshiino.

Kumentsa suntsaa, yeletto sohuwa, soo asaa hano-
taa, dic’c’o sohuwanne hanotaa, timirte keetsaa 
taarikiya, Afirkaa yaana mala dentsetsa gaasuwa, 
Afirkaa yaana mala ootso genc’atuwa, gakko 
metatuwa, beetto muurutatuwa.

Tamaaratuwa zaaruu kalissennan is’s’ooppe taari-
kiya shiri akeekissite. Kalissooppe ooshawnne 
zaaruwaw bite.

Dooyissuwa laa’’uwa zaaratuwa

1. Alabaama, pudohaa Amerkaa

2. Kasharaa maydiniya kessuwa

3. Maajiraate gattiriya hargiya

4. Alabaama sissay s’oonowantu t/keetsa 

5. C’aanaa maakinaa laagussaa, tamaarussaa

6. Yedaa/haakuwa timirtiya.

7. Heezzu laytsaa

8. Dumma koshshan 

9. Dumma koshshaa tamaaratuwa tamaarissanaw 
gidiya t/keetsay d’ayussaa 

10. A.P 1956 woy 1948 M.L

Timirtiya heezza

Nibaabiya laa’’a: 
D/r Andiriwu Postere (Tumuwa taarikiya) 

Shaakuwa laa’’a

Taarkiya shaakuwa laa’’uwa nabbanaappe kasiyan 

 ♦ Kifiliya ittuwan s’eesetto malaatatuwa zaaretsite,

 ♦ Shaakuwa ittuwa taarikiya k’antsan akeekissite.

Kaalliyawanta shaakuwa laa’’ua garsan beettiya 
malaatatuwa tamaaratuwa bessite. Wursetsaa, 
wulohaa, Gaanaa, Nayjeeriya, miikuwa, hano-
taa, shek’aa, pirofeeseriya, ammanuwa timirtiya, 
keekatetsaa oosuwa, haggaazuwa, bonchuwa 
dokitereetiya, amuwa (agooruwa), poluwa, ajjiiri-
ya me’ussaa, med’inaw de’iyawa, hauk’o gallas-
saa, hawultiya

Dooyissuwa laa’’uwa zaaratuwa

1. Wore

2. Wore  

3. Wore  

4. Tuma    

5. Wore

6. 6. Wore   

7. Tuma   

8. Wore  

9. Wore  

10. Wore

Dooyissuwa laa’’uwa zaaratuwa
1. D/r Postere aawuu kasharaa maydiniya book-

kiywa.

2. D/r Postere karetsa/Afirkaa Amerkaa yeletaa.

3. D/r Posterentu soo asay karetsanne dahaa.

4. D/r Postere hayk’owe ajjiriya dingatiyana.

5. D/r Posterew ubba Afirkaa gadatuwankka t/
keetsa dooyyanaw akumuu/amuu de’ee.

6. D/r Postere immeedda keekatetsaa oosuwa 
haggaazuwa be’eedda yuuniverisitii bonchuwa 
dokitereetiya immeedda.

7. D/r Postere ichcheshu Top’p’iya yeletatuwa 
Nayjeeriya afiide tamaarisseedda.

8. D/r Postere kawushshan hidootaa k’ans’s’iya 
asaa gidenna.

9. Bare de’o laytsan D/r Postere 30 ppe bolla t/
keetsatuwa dooyyeedda.

10. D/r Postere ha alamiyappe hayk’i shaakettowe 
1987.

Timirtiya oyda

Palumaa

Dooyissuwa itta
Tamaaratuwa laa’’u c’ugan shaakkiide Toomaase 
Eediisenanne D/r Postera oosatuwappe sis-
say s’oonawantuussi darii maaduu de’iyawe 
hak’awento palumana udiide muurutaa immite.

Dooyissuwa laa’’a
Tamaaratuu ha’’i gakkanaw tamaaro baasuwan 
barentu shempuwa taarikiya kifile laggetsatuwaw 
odana mala udite.

Timrtiya ichchesha: Malaatatuwa iseetatuwa paa-
tetsaa

Malaatatuwa paatetsaa

Tamaaratuwanna gidiide shempuwa garsan s’ee-
getteedda waanna waanna malaatatuwa paattite.

Leemisuwa:Huup’iya

“Huup’iya” malaataa iseetatuwa paatet-
saa
A. Malaataa kushiya k’otsay ---------- አ

B. b.Malaatay med’ettiya sohuu ------ tiara bolla

C. c’. Malaataa yachchaa ginay --------- garsaw

D. d. Malaataa k’aatsay ---------- kareppe garsaw

E. e. Malaataanna ittppe biya sintsaa k’onc’issat-
uunne bollaa k’aatsatuu ------------- guyyekko 
biletti besussaa

Yelettussaa De’ussaa

 

Amerkaa Zal’’iya Misiyoniya

De’o laytsaa Hayk’uwa


